
Inngangur 
 

Ársskýrsla Flataskóla kemur nú út í tuttugasta og fyrsta sinn. Markmiðið með útgáfu skýrslunnar er að 
gera grein fyrir fjölbreyttu skólastarfi Flataskóla skólaárið 2022-2023. Ýmsar frekari upplýsingar um 
daglegt starf í skólanum er að finna á heimasíðu skólans, http://www.flataskoli.is.  Ársskýrslan er gefin 
út á rafrænu formi og er vistuð á vef skólans. 

Annáll skólaársins 
 

Skólastarfið í Flataskóla skólaárið 2022-2023 gekk að mestu með hefðbundnum hætti fram í desember.  

Skólaárið hófst með því að starfsmenn mættu að loknu sumarleyfi á endurmenntunarnámskeið 11. og 
12. ágúst. Að loknum námskeiðum hófu starfsmenn vinnu við undirbúning skólaársins. Skipulagsdagar 
voru frá 15. til og með 22. ágúst. 

Skólasetning var þriðjudaginn 23. ágúst. Skólastarf hófst síðan samkvæmt stundaskrá miðvikudaginn 
24. ágúst. 

Á starfsdögum í október fóru starfsmenn skólans í skólaheimsókn til London. Grunnskólinn Ardleigh 
green var skoðaður og skólastjórinn, John Morris hélt heils dags námskeið fyrir okkur. Á vinnufundum 
í kjölfar heimsóknarinnar urðu til viðmið um námsumhverfi, góðan kennara og góða kennslustund sem 
kennarar geta nýtt til að meta eigið starf. Einnig varð til sýn Flataskóla: “Í Flataskóla er ýtt undir seiglu, 
sjálfstæði, skapandi hugsun, sterka sjálfsmynd og  samkennd nemenda og starfsfólks. Námið í 
skólanum er áhugavert, gerðar eru skýrar væntingar til nemenda og öllum gert kleift að vaxa. “  

Innleiðing námsmenningar leiðsagnarnáms hélt áfram þó vinna hafi ekki verið eins og lagt var af stað 
upp með að hausti. Húsnæðisvandamál dró að nokkru leyti úr faglegu þróunarstarfi þetta skólaár og 
orkan fór að mikli leyti í að halda venjubundnu skólastarfi gangandi.  

Innleiðing leiðsagnarnáms mun halda áfram næstu árin og von okkar er sú að það einkenni starfið í 
öllum kennslustofum á næstu þremur til fimm árum og höfum við tengt þætti í innra mati skólans við 
innleiðingu leiðsagnarnáms svo við getum fylgst með hvernig okkur gengur. Lögð er áhersla á 
leiðbeinandi kennsluhætti og fræðslu og þróun sem lýtur að framgangi þeirra. Þá er horft til nýtingar 
upplýsingatækni í námi, kennslu og mati.       

Vinnuhópur greindi  hvernig það að vera réttindaskóli UNICEF og innleiðing  námsmenningar 
leiðsagnarnáms rímar saman og niðurstaðan er sú að þetta tvennt styður hvort annað.  

Skólareglur Flataskóla voru endurskoðaðar haustið 2022 og unnar út frá barnasáttmála sameinuðu 
þjóðanna. Réttindaráð skólans (í réttindaráði sitja 2-4 nemendur úr hverjum árgangi) valdi níu greinar 
Barnasáttmálans sem það taldi eiga erindi í skólareglur. Ákveðið var að hafa 3. gr.  “Það sem er 
barninu fyrir bestu”  sem regnhlífargrein yfir skólareglunum og þurfa reglurnar að taka mið af því sem 
er best fyrir börnin í skólanum. Mikilvægt er að vera meðvitaður um að réttur hvers barns endar þar 
sem réttur þess næsta byrjar. Hópur nemenda skilgreindi hvað nemendur og starfsfólk þurfa að gera 
til að þau réttindi barna sem greinarnar ná yfir séu virt með því er  stuðlað að því að réttindi allra 
barna í skólanum séu virt og skólabragur verði barnvænn. Fulltrúar nemenda úr öllum árgöngum 
skilgreindu hvað nemendur þurfa  að gera til að framfylgja reglunum og virða réttindi allra 
nemenda.  Þau skráðu niður hvað þau sem einstaklingar þurfa að gera- með setninguna “þetta þýðir 
að ég” í huga. Reglurnar hafa verið birtar á vef skólans http://flataskoli.is/skolinn/skolareglur/  og 
unnið er að gerð veggspjalds  þar sem þær verða settar skilmerkilega upp. 

http://www.flataskoli.is/
http://flataskoli.is/skolinn/skolareglur/

Röskun á skólastarfi hófst fyrir alvöru í desember og stóð fram yfir páska vegna  þess að loka þurfti 
mörgum rýmum skólans vegna myglu. Eftir páska var flestum framkvæmdum hætt og skólahúsið þrifið. 
Haldið var áfram að hreinsa innan úr matsal og smíðastofu. Stefnt er að  því að taka 
framkvæmdaþráðinn upp aftur í sumarleyfi nemenda, þá munu  fara fram umfangsmiklar 
framkvæmdir, svo sem á þaki skólans og aðrar framkvæmdir sem eru hávaðasamar og viðamiklar. 
Fyrirsjáanlegt er að suðurálma skólans verður ekki tilbúin til notkunar næsta vetur.  

Viðvera nemenda í skólanum raskaðist að litlu leyti vegna myglunnar fyrir utan að 6.-7. febrúar féll 
skólastarf niður og 8., 9. og 10. febrúar var skólastarfi haldið úti án staðsetningar.  20. febrúar mættu 
nemendur ekki fyrr en 11:00 í skólann svo hægt væri að undirbúa komu þeirra eftir miklar framkvæmdir 
í húsinu í vetrarfríinu.  

Leikskóladeildin okkar flutti  tímabundið í Urriðaból, Krakkakot var í rými undir áhorfendastúku við 
Stjörnuvöllinn og í Stjörnuheimilinu  á tímabili og 7. bekkur fór tímabundið í húsnæði á Garðatorgi. 
Garðaskóli flutti úr norðurálmu svo við fengum þær kennslustofur aftur, eftir að gert var við þær. 11. 
apríl fluttu umsjónarbekkir úr myndlistar- og textílmenntastofum en smíði var kennd á ganginum fyrir 
framan þær stofur fram á vor. 

Fjórum lausum kennslustofum var komið fyrir á skólalóðinni og í tvær þeirra flutti leikskólinn í apríl. 
Fjögurra ára nemendurnir í leikskóladeildinni fóru í aðra leikskóla en fimm ára börnin komu til baka. 
Þann 20. mars fluttu  7. bekkirnir sem höfðu verið á Garðatorgi Í hinar tvær stofurnar.   

Nemendur mötuðust á göngum skólans alla vorönnina. Smíðastofa og heimilisfræðistofa eru enn  
ónothæfar ásamt matsal, rýmum sem tónlistarskólinn hefur kennt í,  sérkennslurýmum og skrifstofum 
kennsluráðgjafa og námsráðgjafa. Miklar framkvæmdir verða í skólahúsinu í sumar og það er einlæg 
von okkar að þeim verði lokið þegar nemendur mæta á ný í skólann. 

Fjölval féll alveg niður mestan hluta vetrarins, hefðbundnar morgunsamverur  voru fáar seinni hluta  
skólaársins en aðrir hefðbundnir viðburðir svo sem vetrarferðir, UNICEF hlaup, Flatóvision og 
Flataskólaleikar voru haldnir.  Við fengum lánað húsnæði, allt nærsamfélagði sýndi mikinn skilning og 
kunnum við þeim miklar þakkir fyrir það.  

Allt starfsfólk lagðist á árarnar og lagði sig fram um að halda úti sem eðlilegustu skólastarfi eins og alltaf 
þegar eitthvað bjátar á í skólanum.   

Skólanum var slitið miðvikudaginn 7. júní. 1.-6. bekkur kvaddi kennara sína í kennslustofum en útskrift 
7. bekkinga fóru fram í Garðaskóla því hátíðarsalur skólans var lokaður vegna myglu. Forráðamenn 
voru velkomnir á skólaslit og útskriftir allra nemenda.  

Nemendur í 4. og 7. bekk fengu afhentan vitnisburð. Nemendur í 7. bekk fengu kveðju frá 
bekkjarfélögum og stjórnendur gáfu öllum nemendum í 7. bekk rós sem kveðjugjöf frá skólanum. Að 
lokum buðu foreldrar upp á glæsilegt hlaðborð með fjölbreyttum veitingum. 

Fimm ára leikskólabörnin voru útskrifuð 15.júní  við hátíðalega athöfn sem þau tóku virkan þátt í. Þetta 
var síðasta útskrift leikskóladeildar Flataskóla því hún mun ekki starfa við skólann lengur vegna 
húsnæðiseklu. 

Útprentaður vitnisburður var aðeins afhentur nemendum í 4. og 7. bekk. Námsmat annarra árganga er 
að finna á hæfnikortum nemenda inni á Mentor.   

Í stað þess að tíunda helstu viðburði skólaársins 2022-2023  í annál ársskýrslu bendum við á fréttabréf 
skólans sem út koma mánaðarlega skólaárið 2022-2023 og finna má á heimasíðu skólans. 

Fréttabréf 23. maí 2023: https://www.smore.com/697jf 

https://www.smore.com/697jf

Fréttabréf 2. maí 2023: https://www.smore.com/cu0z3 
 
Fréttabréf 3. apríl 2023: https://www.smore.com/mg7fc 
 
Fréttabréf 1. mars 2023: https://www.smore.com/u085t 
 
Fréttabréf 1. febrúar 2023: https://www.smore.com/gh2jr 
 
Fréttabréf 2. janúar 2023: https://www.smore.com/7asjw 
 
Fréttabréf 2. nóvember 2022: https://www.smore.com/a5ps7  
 
Fréttabréf 3. október 2022: https://www.smore.com/h3t68 
 
Fréttabréf 1. september 2022: https://www.smore.com/4e2mt 
 
Fréttabréf 11. ágúst 2022: https://www.smore.com/zeaks 

Þetta skólaár reyndi verulega á alla, bæði vegna röskunar á starfsemi og vegna þess að það tekur á að  
fá vitneskju um  að húsnæði vinnustaðarins sé heilsuspillandi fyrir bæði börn og fullorðna. Nokkrir 
starfsmenn fundu fyrir töluverðum einkennum og nemendur líka. Nemendum fór að líða betur eftir 
páska en enn eru nokkrir starfsmenn að glíma við veikindi sem tengjast að öllum líkindum ofnæmi 
fyrir myglu. 

Hér er að lokum yfirlit yfir heildar veikindi og leyfi nemenda í Flataskóla skólaárið 2022-2023: 

Í Flataskóla voru 138 nemendur með 10 eða fleiri veikindadaga. Þar af voru  31 nemandi  með 20 eða 
fleiri veikindadaga, af þeim voru 5 með  30 eða fleiri veikindadaga.  

Í Flataskóla fengu 44 nemendur leyfi í 10 daga eða fleiri. Þar af fengu  11 börn leyfi í  20 daga eða meira, 
af þeim fengu 4 börn leyfi í 30 daga eða meira.   

 
 

 
 

Garðabæ, júní 2023, 
Edda Gíslrún Kjartansdóttir, aðstoðarskólastjóri 

 
 
 
 

 
 
 
 
 
 
 

 

https://www.smore.com/cu0z3
https://www.smore.com/mg7fc
https://www.smore.com/u085t
https://www.smore.com/gh2jr
https://www.smore.com/7asjw
https://www.smore.com/a5ps7
https://www.smore.com/h3t68
https://www.smore.com/4e2mt
https://www.smore.com/zeaks

Ýmsar upplýsingar 

Stjórnendur Flataskóla 
Skólastjóri    Ágúst Frímann Jakobsson 
Aðstoðarskólastjóri   Edda Gíslrún Kjartansdóttir 
Deildarstjóri stoðþjónustu  Helga Melsteð 
Deildarstjóri yngra stigs   Helga Kristjánsdóttir  
Skrifstofustjóri    Ásta Ragna Stefánsdóttir og Íris Kristína Óttarsdóttir 
 

Nefndir og ráð 
Skólaráð    Ágúst Jakobsson, skólastjóri  
     Edda Gíslrún Kjartansdóttir, aðstoðarskólastjóri 
     Guðrún Yrsa Richter, fulltrúi foreldra 
     Hrefna Marín Sigurðardóttir, fulltrúi foreldra 
     Sólveig Auður Bergmann, fulltrúi foreldra í leikskóladeild 
     Hanna Lóa Friðjónsdóttir, fulltrúi kennara 

Katrín Anna Eyvindardóttir, fulltrúi kennara 
Halla Björg Ragnarsdóttir, fulltrúi annarra starfsmanna 

        
Nemendaverndarráð   Ágúst Jakobsson 
     Edda Gíslrún Kjartansdóttir  

Kristín Eva Rögnvaldsdóttir 
Sólveig Arnardóttir 

     Helga Kristjánsdóttir 
     Helga Melsteð 
     Katrín Anna Eyvindardóttir 

Ásrún Þóra Björnsdóttir 
   

Stjórn starfsmannafélags Flataskóla Erna Þorleifsdóttir 
     Ágústa Lúðvíksdóttir 
     Halla Rósenkranz Guðmundsdóttir 
     Herdís Jónsdóttir 
     Katrín Anna Eyvindardóttir 
     Þórdís Þórðardóttir 
     Anna María Daníelsdóttir 
     Skoðunarmenn reikninga: 

Ásta Ragna Stefánsdóttir, Íris Kristína Óttarsdóttir og  
Ágúst Jakobsson 

 
Áfallaráð    Ágúst Jakobsson, skólastjóri 
     Edda Gíslrún Kjartansdóttir, aðstoðarskólastjóri 
     Katrín Anna Eyvindardóttir, námsráðgjafi 

Ásta Ragna Stefánsdóttir, skrifstofustjóri  
Ásrún Þóra Björnsdóttir, skólahjúkrunarfræðingur 
Viðkomandi umsjónarkennari eftir atvikum 
Ráðið kallar skólasálfræðing, prest og aðra aðila sér til 
aðstoðar ef þörf krefur. 

      
Trúnaðarmaður kennara  Hannes Ingi Geirsson  

Jón Bjarni Pétursson  

Trúnaðarmaður STAG   Íris Pálsdóttir 
     Ásta Ragna Stefánsdóttir 
 
Öryggisnefnd    Ágúst Jakobsson 
     Ásta Ragna Stefánsdóttir 
     Miralem Haseta 
 
Leiðsagnarnám leiðtogar  Rakel Svansdóttir 
     Elínborg Anna Siggeirsdóttir 
     Rut Ingólfsdóttir  
 
KVAN leiðtogar    Auður Skúladóttir 
     Rakel Svansdóttir 
 
Forvarnarteymi v/kynferðislegs ofbeldis 
     Ágúst Jakobsson 
     Ásrún Þóra Björnsdóttir  
     Kristín Eva Rögnvaldsdóttir 
     Halla Björg Ragnarsdóttir 
     Katrín Anna Eyvindardóttir 
     Guðmundur Lúðvík Þorvaldsson 
     Sólveig Björg Arnarsdóttir 
 
Réttindaráð nemenda / nemendaráð 1.bekkur (1 fulltrúi): Harpa Karen 
     2.bekkur (2 fulltrúar): Arnar Breki og Kolbeinn Páll 
     3.bekkur (3 fulltrúar): Elín Ásta, Jóhannes og Ása Hlín 
     4.bekkur (3 fulltrúar): Hildur Emma, Karen Lilja og Ómar 
     5.bekkur (3 fulltrúar): Jana, Svava og Þórólfur 
     6. bekkur (4 fulltrúar): Kristín, Elísabet, Gústaf og Matthías 
     7.bekkur (4 fulltrúar): Villi, María Dögg, Snædís og Rósa 

Skóladagatal 
Starfsemi Flataskóla var að mestu í samræmi við samþykkt skóladagatal ársins 2022-2023 þó að örlítil 
frávik hafi orðið vegna myglu í húsnæði skólans. Dagatalið var unnið í samráði við skólaráð skólans og 
skólaskrifstofu. Sjá nánar á heimasíðu skólans http://flataskoli.is   

Samkvæmt skóladagatali voru skóladagar nemenda 180. Kennsludagar nemenda voru 176 og skertir 
dagar alls fimm. Skertir dagar eru þeir dagar sem nemendur mæta aðeins hluta úr degi. Þeir dagar eru 
skólasetningardagur, jólaskemmtun, samtalsdagar og skólaslitadagur.  

Skólasetning var þriðjudaginn 23. ágúst 2022. Jólaskemmtanir voru 20. desember og jólaleyfi frá 21. 
desember til og með 2. janúar 2023. Vetrarleyfi var frá 13.-16. febrúar og páskaleyfi frá 3. apríl til og 
með 10. apríl. Fimm skipulagsdagar kennara voru á skólaárinu og var ekki kennsla þá daga , þ.e. 27. og 
28. október, 11. janúar, 17. febrúar, 26. febrúar, 19. maí. Einnig féll niður kennsla dagana 6.-7. febrúar 
vegna myglu í skólahúsnæði.  Skólaslit voru miðvikudaginn 7. júní. 

 

 

 

 

http://flataskoli.is/

Nemendur Flataskóla    

Í lok skólaárs í júní 2023 voru nemendur skólans 403 þar af 218 drengir og 185 stúlkur.  

Skipting nemenda í árganga var eftirfarandi:  Í 4 og 5 ára bekk voru 33 börn í einum umsjónarhópi. Í 1. 
bekk voru 29 nemendur í tveimur umsjónarhópum. Í 2. bekk voru 45 nemendur í tveimur 
umsjónarhópum. Í 3. bekk voru 49 nemendur í þremur umsjónarhópum. Í 4. bekk voru 50 nemendur í 
þremur umsjónarhópum. Í 5. bekk voru 54 nemendur í þremur umsjónarhópum. Í 6. bekk voru 72 
nemendur í fjórum umsjónarhópum og í 7. bekk voru 71 nemendur í fjórum umsjónarhópum. 

Nemendafjöldi skiptist á eftirfarandi hátt eftir umsjónarhópum: 

  Piltar Stúlkur  Alls Umsjónarkennarar 

4ra og 5 ára  14 19  33 Herdís Jónsdóttir  
      Kristín Sigurðardóttir Hagalín 
 
1.bekkur 17  12  29 Svanhvít Guðbjartsdóttir 
      Sif H. Bachmann    

 
2.bekkur 21 24  45 Bryndís Rut Stefánsdóttir 
      Sveinbjörg Sveinbjörnsdóttir 
 
3.bekkur 26 23  49 Andrea Stefánsdóttir – barneignaleyfi um áramót 

Auður Gunnarsdóttir 
      Þórdís Þórðardóttir 
      Sunna Lind Jónsdóttir 
       
4.bekkur 23 27   50 Anna Lind Þórðardóttir 
      Erna Þorleifsdóttir 
      Rakel Svansdóttir 
       
       
5.bekkur 31 23  54 Elísabet Blöndal 
      Hanna Björg Sigurðardóttir 
      Ingunn Hlín Jónasdóttir 
      Margrét Tómasdóttir 

Rósa Thorarensen 
        
 
6.bekkur 42 30  72 Auður Skúladóttir 
      Elín Ása Þorsteinsdóttir 
      Erla Björg Káradóttir 
      Hanna Lóa Friðjónsdóttir 
 
7.bekkur 44 27  71 Andri Marteinsson 
      Halla Rósenkranz Guðmundsdóttir 
      Kristín Ósk Þorleifsdóttir 
      Ragna Gunnardóttir 
 
 
               218  185               403 

Fjöldi nemenda í Flataskóla síðustu fimm ár 
 

  
2018-19 

 

 
2019-20 

 
2020-21 

 
2021-22 

 
2022-23 

 
Fjöldi nemenda 

 
512 

 
484 

 
478 

 
439 

 
403 

 

 

Skóladagur nemenda 
Skólastarf hófst kl. 8:30 hjá öllum árgöngum. Hjá  1. - 4. bekk lauk skóla alla daga kl. 13:30 en hjá 5. – 6. 
bekk kl. 14:20.  Skóladegi 7. bekkja lýkur á misjöfnum tímum eftir því hvaða vikudagur er.  Flesta daga kl. 
14:10/14:50, en til kl. 13:30 á föstudögum. 

Nemendur gátu mætt í skólann kl. 8:00 á morgnana og þá voru kennslustofur opnaðar. Skólaliðar voru 
á svæðunum og voru nemendum til aðstoðar þangað til kennsla hófst klukkan 8:30. Eftir að skóla lauk á 
daginn bauðst nemendum í 1. - 4. bekk lengd viðvera sem var starfrækt á vegum Krakkakots, 
frístundaheimilis skólans. 

Þrisvar í viku var morgunsamvera þar sem allir nemendur og starfsmenn komu saman í hátíðarsal skólans 
í 10 – 15 mínútur. Þar voru rædd mál líðandi stundar, fluttar tilkynningar og sungið saman. Markmiðið 
var að eiga notalega stund saman í byrjun skóladags. Á miðvikudögum sáum nemendur um skipulag 
morgunsamveru.  Þetta fyrirkomulag raskaðist þó verulega vegna myglu vandamála sem upp komu í 
skólabyggingunni í vetur.  Morgunsamverur féllu niður seinni hluta vetrar vegna þessa.  

Nemendur fengu tíu mínúta nestistíma einu sinni á dag og einu sinni 20 mínúta hádegishlé. Í 
nestistímanum snæddu nemendur létta hressingu í kennslustofunni en í hádegishléi var borðað í 
matsalnum. Seinni hluta vetrar þurfti að loka matsalnum vegna myglu og borðuðu nemendur þá á 
göngum skólans.  Tvisvar sinnum á dag voru nemendur í útivist þ.e. kl. 10:10-10:30 og kl. 12:30- 13:00. 
Nemendur sóttu íþróttakennslu í íþróttamiðstöð Garðabæjar, Ásgarð. Allir nemendur skólans voru með 
þrjá íþróttatíma á viku á stundaskrá, einn í sundi og tvo í íþróttum.  

 

  

Nemendafélag 
Samkvæmt 10. gr. laga um grunnskóla skal starfa nemendafélag í grunnskólum sem á m.a. að vinna að 
félags-, hagsmuna- og velferðarmálum nemenda. Markmiðið með nemendafélaginu er að auka félags- 
og samskiptafærni nemendanna sem og virðingu og metnað þeirra fyrir skólanum.  

 

Réttindaráð 
Flataskóli er Réttindaskóli og þar er starfrækt Réttindaráð. Í Réttindaráði eru  kjörnir fulltrúar úr 
hverjum árgangi í 2. – 7. bekk. Réttindaráð framkvæmir kannanir á umhverfi nemenda og tekur þátt í 
að efla nemendalýðræði. Nemendur könnuðu það hvort að nýja útgáfan af Barnasáttmálanum væri 
uppi í öllum rýmum ásamt árgangasáttmálum. 

Á degi mannréttinda barna unnu öll börn í skólanum verkefnið Búum til betri heim. Fyrir jólin söfnuðu 
nemendur í skólanum mat og gáfu Mæðrastyrksnefnd.  

Nemendur í Réttindaráði stjórnuðu umræðum um dagsskrá öskudags í sínum árgöngum og söfnuðu 
saman hugmyndum nemenda. Þeir fengu einnig það hlutverk að kynna verkefnið Unicef hreyfing fyrir 
samnemendum.  

Umsjónarmaður réttindaráðsins 2022-2023 var Ragna Gunnarsdóttir.  

Starfsmenn Flataskóla 
 

Skólaárið 2022 - 2023 voru starfandi við skólann 90 starfsmenn, 77 konur og 13 karlmenn. Þar af voru 
37 kennarar. Starfsmannahópurinn samanstendur af fagmenntuðum og ófaglærðum sem vinna saman 
með hagsmuni nemenda að leiðarljósi.  
 
Eftirfarandi starfsmenn störfuðu við skólann skólaárið 2022 – 2023: 
 

Nafn Starfsheiti 

Amanda Michelle Tyahur Stuðningsfulltrúi 

Ana Cristina Da Conceicao Bento Skólaliði 

Andri Marteinsson Umsjónarkennari 7. bekk 

Anna Lind Þórðardóttir Leiðbeinandi 

Anna Margrét Pálsdóttir Grunnskólakennari – Í leyfi 

Anna María Daníelsdóttir Stuðningsfulltrúi 

Atli Jóhannesson Íþróttakennari 

Auður Gunnarsdóttir Umsjónarkennari 3. bekk 

Auður Skúladóttir Umsjónarkennari 6. bekk 

Aþena Nína Newman Eiríksdóttir Stuðningsfulltrúi  

Ágúst Frímann Jakobsson Skólastjóri 

Ágústa Lúðvíksdóttir Safnstjóri skólasafns 

Ásta Ragna Stefánsdóttir Skrifstofustjóri – Í leyfi 

Bjarki Snær Bjarnason Stuðningsfulltrúi 

Bryndís Rut Stefánsdóttir Grunnskólakennari 

Danero Axel Thomas Skólaliði 

Edda Gíslrún Kjartansdóttir Aðstoðarskólastjóri 

Elín Ása Þorsteinsdóttir Umsjónarkennari 6. bekk 

Elín Rós Ármannsdóttir Leiðbeinandi tómstundaheimili 

Elínborg Anna Siggeirsdóttir Kennsluráðgjafi 

Elísabet Blöndal Umsjónarkennari 5. bekk 

Eric Ndayisaba Skólaliði 

Erla Björg Káradóttir Grunnskólakennari 

Erna Þorleifsdóttir Umsjónarkennari 4. bekk 

Fanndís Kara Guðnadóttir Stuðningsfulltrúi 

Fedra Larrea Fortes Skólaliði 

Guðmundur L. Þorvaldsson Umsjónarmaður Krakkakots frístundar 

Guðrún Lára Magnúsdóttir Forfallakennari 

Halla Björg Ragnarsdóttir Þroskaþjálfi 

Halla Rósenkranz Guðmundsdóttir Umsjónarkennari 7. bekk 

Hanna Borg Jónsdóttir Grunnskólakennari 

Hanna Lóa Friðjónsdóttir Umsjónarkennari 6. bekk 

Hannes Ingi Geirsson Íþróttakennari 

Helga Kristjánsdóttir Deildarstjóri leikskóla og yngra stigs 

Helga María Guðmundsdóttir Sérkennari 

Helga Melsteð Deildarstjóri stoðþjónustu 

Herdís Jónsdóttir Deildarstjóri leikskóla – Í leyfi 

Ingunn Hlín Jónasdóttir Sérkennari 

Íris Björk Baldursdóttir Grunnskólakennari 

Íris Kristína Óttarsdóttir Skrifstofustjóri 

Íris Pálsdóttir Stuðningsfulltrúi 

Jelena Djuric Stuðningsfulltrúi 

Jóhanna G. Ólafsson Grunnskólakennari 

Jóhanna María Bjarnadóttir Forföll í leikskóla og tómstundaheimili 

Jón Bjarni Pétursson Íþróttakennari 

Justyna Diana Zmarzly Stuðningsfulltrúi 

Katrín Anna Eyvindardóttir Námsráðgjafi 

Katrín Birta Haraldsdóttir Leiðbeinandi í Leikskóla 

Katrín Brynja Hermannsdóttir Forfallakennari 

Kimberly Ann Adams Leiðbeinandi í tómstundaheimili 

Kristey Sara Sindradóttir Leiðbeinandi í tómstundaheimili 

Kristín Ósk Þorleifsdóttir Umsjónarkennari 7. bekk 

Kristín Sigurðardóttir Deildarstjóri leikskóla 

Laufey Harpa Halldórsdóttir Stuðningsfulltrúi 

Linda Þorvaldsdóttir Myndmenntakennari 

Lisa Briet Ólafsdóttir Leiðbeinandi í leikskóla 

Margrét Ásdís Haraldsdóttir Sérkennari 

Margrét Indíana Guðmundsdóttir Textílkennari 

Margrét Tómasdóttir Umsjónarkennari í 5. bekk 

María Gísladóttir Skólaliði 

María Hrönn Valberg Grunnskólakennari – Í leyfi 

Marley Bayacag Maniquez Starfsmaður á leikskóladeild – Í leyfi 

Marta Manzanilla Manumbas Skólaliði 

Máni Huginsson Forfallakennari 

Marteinn Gauti Andrason Forfallakennari 

Miralem Haseta Húsvörður 

Noemi Rodriguez Peinado Skólaliði 

Ólöf Ásta Guðmundsdóttir Kennari 

Paula Alexandra Conceicao Bento Skólaliði 

Petra Björg Kjartansdóttir Þroskaþjálfi 

Ragna Gunnarsdóttir Umsjónarkennari 7. bekk 

Rakel Svansdóttir Umsjónarkennari 4. bekk 

Rogélia Helena Pinheiro Grilo Skólaliði 

Rosa Elvira Castillo Fabian Skólaliði 

Rósa Lilja Thorarensen Grunnskólakennari 

Rut Ingólfsdóttir Blurton Smíðakennari 

Sif H. Bachmann Umsjónarkennari 1. bekk 

Sigrún Waage Grunnskólakennari 

Sigurður Árni Jónsson Leiðbeinandi í tómstundaheimili 

Stacy Julu Kristjánsson Leiðbeinandi í tómstundaheimili 

Sunna Lind Jónsdóttir Leiðbeinandi 

Svanhvít Guðbjartsdóttir Umsjónarkennari 1. bekk 

Svava Zophaníasdóttir Forfallakennari 

Sveinbjörg Sveinbjörnsdóttir Umsjónarkennari í 2. bekk 

Syeda Maham Fatima Leiðbeinandi tómstundaheimili 

Thelma Dögg Einarsdóttir Leiðbeinandi í tómstundaheimili og á leikskóla 

Vigdís Edda Friðriksdóttir Leiðbeinandi í tómstundaheimili 

Þórdís Þórðardóttir Umsjónarkennari 3. Bekk 

Þróunarverkefni   
Umfangsmesta þróunarverkefni Flataskóla þessi misserin snýr að innleiðing námsmenningar 
leiðsagnarnáms. Sú vinna hélt áfram þó að ekki hafi náðst að fylgja áætlunum eins og lagt var af stað 
upp með að hausti. Húsnæðisvandamál dró að verulegu leyti úr faglegu þróunarstarfi þetta skólaár og 
orkan fór að mikli leyti í að halda venjubundnu skólastarfi gangandi. Innleiðing leiðsagnarnáms mun 
hins vegar halda áfram næstu árin styrkur sem fékkst úr Þróunarsjóði grunnskóla Garðabæjar verður 
nýttur á næsta skólaári til að halda vinnunni áfram. Þar verður lögð áhersla á leiðbeinandi kennsluhætti 
og fræðslu og þróun sem lýtur að framgangi þeirra. Þá er horft til nýtingar upplýsingatækni í námi, 
kennslu og mati.       

Unnið var þróunarverkefni sem fólst í greiningu á hvernig námsmenning leiðsagnarnáms og áherslur 
réttindaskóla Unicef vinna saman.  Vinnuhópur greindi þessa þætti og tók saman niðurstöður sem 
verða hluti af skólanámskrá skólans. Skýrsla um verkefnið liggur fyrir og verður aðgengileg á heimasíðu 
Garðabæjar.   

Unnið var verkefni af kennurum í 6. bekk um uppbyggingu bekkjaranda þannig að námsmenning 
leiðsagnarnáms nái að blómstra.  Unnið var með samskipti, samkennd og traust í nemendahópnum 
m.a. með nýtingu bekkjarfunda, orðræðu vaxandi hugarfars, leiðbeinandi kennsluháttum o.fl. Skýrsla 
um verkefnið liggur fyrir og verður aðgengileg á heimasíðu Garðabæjar.  

Kennarar í Flataskóla og Hofsstaðaskóla unnu sameiginlega að verkefni sem ber nafnið Kæra Jörð og 
fólst í gerð kennsluverkefnis um umhverfismál.  Verkefnabanki og skýrsla um verkefnið liggur fyrir og 
verður aðgengileg á heimasíðu Garðabæjar.   

Að auki var unnið að tveimur öðrum verkefnum, annarsvegar varðandi matsramma fyrir lestur og hins 
vegar um notkun Breakout boxa.  Vinnu við þessi verkefni er ólokið en stefnt að lokum haustið 2023.  

Samstarf heimilis og skóla 
Margir kennarar eru nánast í daglegu sambandi við foreldra í gegnum tölvupóst og allir 
umsjónarkennarar senda út vikulega fréttapósta.  Þá var hafin útgáfa mánaðarlegra fréttabréfa frá 
skólanum.  Mentor er í stöðugri þróun og verður sífellt aðgengilegri í notkun m.a. með síma appi fyrir 
foreldra. Þar geta foreldrar fylgst náið með námsframvindu barna sinna og ástundun þeirra. Heimasíða 
skólans er nokkuð virk og leitast við að þar séu stöðugt birtar gagnlegar upplýsingar og nýjar fréttir úr 
skólastarfinu. Yfirumsjón með heimasíðunni er í höndum stjórnenda og Elínborgar kennsluráðgjafa.  

Haustfundir foreldra 
Venjan er að halda kynningarfundi fyrir foreldra að hausti. Umsjónarkennarar kynntu skólastarfið og 
foreldrar ræddu ýmis mál.  
 

Nemenda- og foreldraviðtöl 
Nemenda- og foreldraviðtöl voru í október og febrúar að venju þar sem umsjónarkennarar, nemendur 
og foreldrar ræddu um nám, ástundun o.fl.   
 

Skólaráð Flataskóla 
Samkvæmt lögum um grunnskóla sem tóku gildi 1. júlí 2008, skal starfa skólaráð við grunnskóla. 
Reglugerð um störf skólaráða var gefin út í árslok 2008.   
Skólaráð Flataskóla var formlega stofnað haustið 2008. Í skólaráði 2022-2023 sátu eftirtaldir:  
 
Ágúst Jakobsson, skólastjóri 
Edda Gíslrún Kjartansdóttir, aðstoðarskólastjóri 
Guðrún Yrsa Richter, fulltrúi foreldra 
Hrefna Marín Sigurðardóttir, fulltrúi foreldra 
Sólveig Auður Bergmann, fulltrúi foreldra í leikskóladeild 
Hanna Lóa Friðjónsdóttir, fulltrúi kennara 
Katrín Anna Eyvindardóttir, fulltrúi kennara 
Halla Björg Ragnarsdóttir, fulltrúi annarra starfsmanna 
Fulltrúar nemenda eru útnefndir af réttindaráði. 
Skólaráð hélt sex fundi á skólaárinu.  Fundargerðir má nálgast á heimasíðu skólans.  
 

Foreldrafélag Flataskóla 
Í lögum um grunnskóla nr. 91/2008 segir að við grunnskóla skuli starfa foreldrafélag. Skólastjóri er 
ábyrgur fyrir stofnun þess og sér til þess að félagið fái aðstoð eftir þörfum. Hlutverk foreldrafélags er 
að styðja skólastarfið, stuðla að velferð nemenda og efla tengsl heimila og skóla. Foreldrafélag hvers 
skóla setur sér starfsreglur, m.a. um kosningu í stjórn félagsins og kosningu fulltrúa í skólaráð.  
 
Markmið foreldrafélagins er að efla samstarf heimila og skólans þannig að það leiði af sér öflugra 
skólastarf. Einnig á það að vera samstarfsvettvangur foreldra sem uppalenda. Rannsóknir hafa sýnt að 
ef foreldrar eru virkir í samstarfi þá líður börnunum betur í skólanum og námsárangur þeirra eykst. 
Einn mikilvægasti liðurinn í starfsemi félagsins er að stuðla að öflugu bekkjarstarfi. Fulltrúar foreldra 
koma að félagslífi í samstarfi við kennara, bekkjarkvöldum og ferðum ásamt því að aðstoða á ýmsan 
hátt við stærri viðburði. Foreldrafélagið hefur milligöngu um að kosnir séu tveir bekkjarfulltrúar í 
hverjum bekk sem síðan hafa það hlutverk að skipuleggja og halda utan um félagsstarf bekkjarins í 
samvinnu við kennara.  
 

Stjórn foreldrafélagsins 2022 - 2023 
Formaður: Heiðveig Hanna Friðriksdóttir 
Varaformaður: Fríða Bogadóttir 
Gjaldkeri: Lydía Þrastardóttir 
Ritari: Guðrún Yrsa Richter 
Sólveig Auður Bergmann 
Unnur Tómasdóttir 
Grunnstoð: Unnur Tómasdóttir og Sigríður Sigurjónsdóttir 
Skólaráð: Guðrún Yrsa Richter og Hrefna Marín Sigurðardóttir 

Bekkjafulltrúar 
Að venju voru valdir nokkrir bekkjarfulltrúar fyrir hvern árgang skólans. Bekkjarfulltrúar eru tengiliðir 
foreldra við kennara og annað starfsfólk skóla. Bekkjarfulltrúar aðstoða eða sjá um að kennari fái 
aðstoð við vettvangsferðir, skemmtanir eða önnur verkefni sem kennari óskar aðstoðar við. 
Bekkjarfulltrúar sjá um að koma vinahópastarfi af stað þar sem það er í gangi. Bekkjarfulltrúar eru 
tengiliðir foreldra innbyrðis. Þeir aðstoða foreldra í bekknum við að koma hugmyndum sínum á 
framfæri, hvort sem það snýr að námi og kennslu eða félagslífi. Þeir aðstoða foreldra við að samræma 
útivistarreglur, afmælisgjafir og ýmislegt annað er varðar almenna samræmingu í uppeldi. Þeir geta 
líka átt frumkvæði að skemmtunum og fræðslu fyrir nemendur bekkjarins og fjölskyldur þeirra. 
Bekkjarfulltrúar eru einnig tengiliðir foreldra við stjórn foreldrafélagsins. Fulltrúar eru ábyrgir fyrir að 
mæta á bekkjarfulltrúafundi tvisvar á vetri þar sem lagðar eru línur fyrir vetrarstarfið. Komist þeir ekki 
skulu þeir kalla aðra til. Þeir skulu einnig aðstoða stjórn félagsins með nefndarstörf eða önnur verkefni 
sem til falla.   

Skólaárið 2022-2023 voru eftirfarandi 

bekkjarfulltrúar: 

1. bekkur  
Margrét Rán Kjærnested 
Anna María Björnsdóttir 
Harpa Grétarsdóttir 
Díana Dögg Sæmundsdóttir 
Jónas Hörður Árnason 
Rakel Mánadóttir 
Anna Rósa Finnsdóttir 
 
2. bekkur 
Katrín Björgvinsdóttir 
Eydís Sigurðardóttir 
Hanna Sigrún Sumarliðadóttir 
Rakel Svansdóttir 
Edda Björk Pétursdóttir 
Hanna Friðriksdóttir 
Fríða Bogadóttir 
 
3. bekkur  
Nanna Herborg Tómasdóttir 
Jóna Dóra Óskarsdóttir 
Erla Þuríður Pétursdóttir  
Ómar Gunnar Ómarsson 
Oddrún Oddsdóttir 
Harpa Hallsdóttir 
 
 
 

 
 
 
4. bekkur 
Fríða Bogadóttir 
Guðrún Yrsa Richter 
Karólína Stefánsdóttir 
 
5. bekkur 
Katrín Björgvinsdóttir 
Hanna María Pálmadóttir 
Erla Þuríður Pétursdóttir 
Unnur Tómasdóttir 
Anna Sigurlaug Pálsdóttir 
Aðalsteinn Laufdal 
 
6. bekkur 
Sólveig Lísa Tryggvadóttir 
Lydía Þrastardóttir 
Edda Björk Pétursdóttir 
Dóra Björk Magnúsdóttir 
Harpa Þorsteinsdóttir 
 
7. bekkur  
Rebekka Helga Sveinsdóttir 
Bára Mjöll Þórðardóttir 
Oddrún Oddsdóttir 
Þórdís Þórðardóttir 
Andrea Olsen 
Lára Kristjánsdóttir 

Skýrslur árganga 

4-5 ára deild 
Í lögum um leikskóla frá 2008, 5. gr. kemur fram að leikskólastjóra beri að gera rekstraraðila og 
sveitarstjórn grein fyrir starfsemi leikskóla í ársskýrslu. 

Nemendur 

Fjöldi barna tók töluverðum breytingum á skólaárinu. Í upphafi vetrar voru börnin 33 þar af 19 stúlkur 

og 14 drengir.   

 

                  

 

                  

Í ljósi húsnæðisvanda sökum myglu og framkvæmda var tekin ákvörðun um að binda enda á starfsemi 

leikskóladeildar Flataskóla í lok skólaárs.  Eitt barn hætti að hausti sökum myglueinkenna, yngri börn 

voru flutt á aðra leikskóla á vormánuðum og 2 börn fluttu í annað bæjarfélag.  Í lok vetrar voru 24 börn 

eftir. 

  

  

  

 

Starfsfólk  

Fastir starfsmenn voru sex talsins. 

Amanda Michelle Tyahur Háskólamenntaður starfsmaður 

Helga Kristjánsdóttir  Leik- og grunnskólakennari 
Deildarstjóri yngsta stigs 

Herdís Jónsdóttir  Leikskólakennari – sérkennslustjóri 
veikindaleyfi 

Elín R. Eyfjörð Ármannsdóttir Leiðbeinandi í forföllum Herdísar 

Katrín Birta Haraldsdóttir Leiðbeinandi 

Kristín Hagalín Sigurðardóttir Leikskólakennari – Deildarstjóri 

Lisa Briet Ólafsdóttir Leiðbeinandi  

Noemi Rodriguez Peinado Leiðbeinandi  

Marley Bayacag Maniquez Leiðbeinandi – í fæðingarorlofi 

 

5 ára 

17 stúlkur 10 drengir 

4 ára 

2 stúlkur 3 drengir 

3 ára 

0 stúlkur 1 drengur 

5 ára 

16 stúlkur 9 drengir 

Einnig áttu íþróttakennari og bókasafnsfræðingur að vera með hópnum vikulega en féll það niður 

stærsta hluta vetrar sökum nýrrar og tímabundinnar staðsetningar leikskóladeildarinnar í Urriðabóli í 

Urriðaholti.  Einnig settu veikindaleyfi strik í reikninginn. 

 

Stoðþjónusta 

Margrét Haraldsdóttir  sérkennari Markviss málörvun með einstaka nemendur 
Féll niður vegna húsnæðisvanda – einnig vegna 
veikindaleyfis.  

Sara Bjargardóttir talmeinafræðingur Talkennsla – eftir þörfum 

 

Mat á innra starfi  

 

Matsþáttur Tenging við 
aðalnámskrá 

Viðmið Hver metur Hvenær 

 

Matsgögn Framsetning 
á 

niðurstöðum 

Lubbastundir Læsi og 
samskipti 

Að börnin kynnist 
bókstöfum og hljóðum 
þeirra.  

Börn/starfsfólk Janúar/jú
ní 

Ígrundun 
/matsblöð 

Ársskýrsla 

Bókstafir og 
hljóð í 
stöðvavinnu 

Læsi og 
samskipti 

Að veita aukin tækifæri 
til að vinna með bókstafi 
og hljóð á fjölbreyttan 
hátt. 

Börn/starfsfólk Janúar/jú
ní 

Ígrundun 
/matsblöð 

Ársskýrsla 

Stærðfræði í leik 
og starfii 

Sjálfbærni og 
vísindi 

Að veita aukin tækifæri 
til að þjálfa grunnþætti 
stærðfræðinnar.  

Börn/starfsfólk Janúar/jú
ní 

Ígrundun 
/matsblöð 

Ársskýrsla 

Blær 
vináttuverkefni 

 

Heilbrigði og 
vellíðan 

Að stuðla að jákvæðum 
samskiptum og 
umburðarlyndi. 

Börn/starfsfólk Janúar/jú
ní 

Ígrundun 
/matsblöð 

Ársskýrsla 

Vettvangsferðir 
og útinám 

Heilbrigði og 
vellíðan 

Sjálfbærni og 
vísindi 

Að börnin kynnist 
náttúrunni og hreyfi sig í 
fjölbreyttu umhverfi.  

Börn/starfsfólk júní Ígrundun 
/matsblöð 

Ársskýrsla 

Lýðræði 

 

 

Sköpun og 
menning 

Taki lýðræðislegar 
ákvarðanir og fái 
tækifæri til að hafa áhrif.  

Börn/starfsfólk júní Ígrundun 
/matsblöð 

Ársskýrsla 

Stofufundir, 
lýðræði og 
lausnaleit - 
þróunarverkefni 

Sköpun og 
menning 

Taki þátt í stofufundum, 
fái að hafa áhrif og 
þjálfist í lausnaleit. 

Börn/starfsfólk/ 
fulltrúar foreldra 

júní Sérstakur 27 
atriða matslisti/ 

 Rýnihópa-
viðtöl við börn 

og fulltrúa 
foreldra 

Lokaskýrsla 

Ársskýrsla 

Brúum bilið 

Samstarf leik- og 
grunnskóla 

Heilbrigði og 
vellíðan 

 

Að stuðla að tengslum, 
öryggi og skapa samfellu 
á milli skólastiga.  

Deildarstjórar júní Ígrundun 
/matsblöð 

Ársskýrsla 

Lubbastundir 

Lagður var inn 1 bókstafur á viku í Lubbastundum og í framhaldi af því unnið með bókstafinn á 

fjölbreyttan hátt alla vikuna m.a. í stöðvavinnu.  Stundirnar gengu vel og voru börnin mjög áhugasöm.   

 

Bókstafir og hljóð í stöðvavinnu 

Vel gafst að æfa bókstafi og hljóð á fjölbreyttan hátt í gegnum leik bæði inni og úti.   

 

Stærðfræði í leik og starfi 

Stærðfræði var unnin í hringekju  í stuttum lotum og gaf það góða raun.  Áhersla var lögð á grunnþætti 

stærðfræðinnar; tölur, talnaskilning, flokkun, form og mynstur.   

 

Blær 

Vinnan var minni en gert var ráð fyrir í vináttuverkefninu sökum óviðráðanlegra orsaka.   

 

Vettvangsferðir og útinám 

Farið var í vettvangsferðir þegar færi gafst og stundum á áfangastaði sem börnin höfðu sjálf komið með 

hugmyndir að.  Það gafst mjög vel og úr urðu skemmtilegar lengri og styttri ævintýraferðir ýmist í 

nærumhverfi eða lengri ferðir þar sem farið var með strætó.  

 

Brúum bilið – samstarf leik- og grunnskóla 

Áætlun gekk ekki eftir sökum myglu og húsnæðisvanda.  Verðandi 1.bekkingar fóru í eina heimsókn í 

1.bekk og haldinn var vorskóli í maí sem tókst vel.   

 

Lýðræði 

Unnið var með lýðræði á fjölbreyttan hátt í daglegu starfi með því leita eftir hugmyndum frá börnunum 

og leyfa þeim að finna að þau geti haft áhrif og að skoðanir þeirra skipti máli.   
 

Stofufundir, lýðræði og lausnaleit – þróunarverkefni 

Vegna óviðráðanlegra orsaka féll þróunarverkefnið niður.   

 

Foreldrasamstarf 

Samskipti við foreldra voru góð miðað við aðstæður.  Vikulega voru sendir tölvupóstar til foreldra bæði 

til að segja frá starfinu og einnig til að upplýsa um hvað framundan væri.  Foreldraviðtöl voru venju 

samkvæmt og höfðu foeldrar val um að koma í viðtal.  Daglega voru settar upplýsingar á töflu í fataklefa 

fyrir foreldra. 

 

Útskriftarferð 5 ára barna frestaðist sökum veðurs og breyttist skipulagið í þrígang.  Upphaflega átti að 

fara í Viðey en þangað var ófært.  Þá var brugðið á það ráð að fara í Guðmundarlund en þar var 

fullbókað.  Að lokum var farið á Víðisstaðatún og tókst vel til.  Útskriftin sjálf fór fram við mjög hátíðlega 

athöfn að viðstöddum fjölskyldum barnanna.   

Fulltrúi leikskólans situr í foreldrafélagi Flataskóla en starfið var óhefðbundið vegna aðstæðna.  

 

Öryggismál 

Engin slys urðu á börnum sem þurfti að sinna á slysadeild.   

 

Húsnæði og viðhald 

Húsnæði leikskóladeildarinnar var lokað í lok janúar eftir að niðurstöður myglumælinga urðu ljósar og 

fluttist deildin í húsnæði leikskólans Urriðabóls í Urriðaholti.  Miklu þurfti að farga, bæði verkum 

barnanna og leikefni.  Keypt var inn nýtt leikefni og húsgögn að hluta ef hreinsun svaraði ekki kostnaði.   

Þessu fylgdi mikið álag á starfsfólk og börn en það gekk þó vonum framar og aðstaðan var góð.  Um 

miðjan apríl fluttist leikskóladeildin aftur en þá í færanlegar kennslustofur á lóð Flataskóla.  Enn sem 

komið er hefur ekki verið tekin ákvörðun um hvað gert verður við upprunalega húsnæði 

leikskóladeildarinnar en farið getur svo að álman verði rifin vegna mikilla skemmda.  Af þeim sökum 

var ákveðið að hætta starfsemi leikskóladeildarinnar 11.ágúst 2023.  

 

Sérstaða leikskóladeildar Flataskóla 
Það sem hefur m.a. einkennt starf 4-5 ára deildar Flataskóla undan farin ár er sambýlið við 

grunnskólastigið og þau tækifæri sem í því felast.  Leikskólabörnin hafa fengið snemmbæra aðlögun að 

grunnskólastarfinu jafnt og þétt yfir skólaárið.  Þau hafa fengið að kynnast starfsfólki grunnskólans, 

aðlagast skólahúsnæðinu og leikskvæðinu.  Einnig hafa þau tekið þátt í morgunsamveru með öllum 

nemendum skólans 2x í viku sem og í fjölvali með nemendum í 1.-3.bekk 1x í viku.   Á þessu varð 

misbrestur sökum fyrrnefnds húsnæðisvanda.  Flutningar og það álag sem því fylgdi hafði töluverð áhrif 

á innra starf en reynt var eftir fremsta megni að halda plani.    

 

Skólaárið 2022-2023 var því bæði snúið og krefjandi.  Einn leikskólakennari sem jafnframt var 

sérkennslustjóri fór í veikindaleyfi í janúar sem varði út skólaárið.  Í hennar stað var ráðinn leiðbeinandi.  

Breytingar urðu á barnahópnum þegar 2 börn fluttust í annað sveitarfélag og þegar 6 yngri börn voru 

færð á aðra leikskóla sökum fyrirhugaðrar lokunar deildarinnar.  Samsetning barnahópsins er fjölbreytt 

og voru á tímabili 10  börn af 33 með annað móðurmál en íslensku.   

 

Sökum stefnu Garðabæjar um að hafa leikskóla opna allt sumarið verða miklar breytingar á starfinu 

yfir sumarið og breytist það að hluta til í gæslu með ungu sumarstarfsfólki í stað metnaðarfulls starfs 

með vönu fólki.  Einnig vekur furðu að það svari kostnaði að halda deildum opnum með t.d. 2 börnum.  

Ekki má gleyma þörfum barnanna sem eru jafnvel eitt eða tvö með starfsfólki í heila viku og fara því á 

mis við að vera í félagsskap jafnaldra.  Þetta er fórnarkostnaður tengdur heilsárs opnun og þarf að vera 

kröfuhörðum foreldrum ljós sem eiga börn í leikskólum Garðabæjar.     

 

Helga Kristjánsdóttir 

Deildarstjóri yngsta stigs  

1. bekkur  
 

Almennt um árganginn 
Nemendur í 1. bekk voru 30 á skólaárinu. Kennt var í tveimur hópum sem tóku breytingum á u.þ.b. 8 – 
9 vikna fresti yfir skólaárið. Umsjónarkennarar voru tveir: Sif H. Bachmann og Svanhvít Guðbjartsdóttir. 
Aðrir kennarar sem kenndu í árganginum: Hannes Ingi Geirsson og Sif H. Bachmann kenndu sund, 
Hannes Ingi Geirsson og Jón Bjarni Pétursson kenndu íþróttir. Linda Þorvaldsdóttir kenndi myndmennt, 
Sif H. Bachmann og Svanhvít Guðbjartsdóttir kenndu textílmennt og heimilisfræði og Rut Ingólfsdóttir 
Blurton kenndi smíði.  Sérkennari var Margrét Ásdís Haraldsdóttir. Þeir stuðningsfulltrúar sem komu 
að árgangnum voru Justyna Diana Zmarzly og  Aþena Nína Eiríksdóttir. 

Í byrjun skólaársins var kennt í stofum A-206 og A-208. Vegna myglu í skólahúsnæðinu þurftum við að 
flytja okkur um set. Var kennt í rúmlega tvær vikur á bókasafni skólans og þaðan var flutt í kennslustofur 
N-117 og N-119. 

Kennslustundir og námsgreinar   
Nemendur fengu alls 30 kennslustundir sem skiptust í íslensku, stærðfræði, náttúru- og 
samfélagsgreinar, útikennslu, lífsleikni, íþróttir, sund, textílmennt, myndmennt, smíði, heimilisfræði, 
upplýsinga- og tæknimennt og samsöng á sal hluta skólaársins.  
 
Námsbækur 

• Sproti 1a, nemenda- og æfingahefti 

• Sproti 1b, nemenda- og æfingahefti 

• Sproti 2a, nemenda- og æfingahefti (hluti bókar) 

• Viltu reyna 

• Stærðfræðispæjarar 1 

• Ýmis stærðfræðihefti og verkefni 

• Við lesum A og B 

• Skrift 2 

• Halló heimur 

• Vinátta / Bangsinn Blær (verkefnataska) 
 
Verkefni úr byrjendalæsi 

• Gunnhildur og Glói 

• Sirrý í Vigur 

• Palli var einn í heiminum 

• Flóðhestur á heimilinu 

• Asnaskóli 
 
Smáforrit 

• Book Creator 

• Osmo 

• Orðagull 

• Lestur er leikur 

• Stærðfræðileikir 

• Stærðfræðipöddur (Bee Bot) 

Skipulag kennslunnar 
Unnið var með nemendur í 1. bekk sem eina heild. Hópnum var skipt upp í tvo hópa sem var stokkað 
upp á u.þ.b. 8 - 9 vikna fresti yfir veturinn. Skipulag kennslunnar var fjölbreytt og unnið var á 
hlutbundinn hátt í hverri viku. Á fyrri hluta skólaársins var áhersla lögð á stafainnlögn og lestrarkennslu, 
tölustafi og talnaskilning sem og almenna skólafærni. Reynt var að ýta undir sjálfstæð vinnubrögð 
nemenda og fá þá til að bera ábyrgð og  því gafst þeim reglulega kostur á að ákveða í hvað röð verkefnin 
voru unnin. Upplýsinga og tæknimennt var hluti af fjölbreyttri verkefnavinnu. Reynt var að hafa 
útikennslu einu sinni í viku í tengslum við þær námsgreinar sem verið var að vinna með hverju sinni 
auk þess sem við notuðum þessa tíma til að efla félagsfærni. Bekkjarfundir voru haldnir vikulega þar 
sem lífleikni var fléttuð inn í umræður og hlutverkaleiki. 

Þemaverkefni 

• Haust 

• Álfar 

• Vorið 

Foreldrasamstarf 
Samstarf við foreldra var gott. Helsti samstarfsþáttur heimilis og skóla í 1. bekk er lestur. Lagt 
var upp með að nemendur læsu heima upphátt fyrir fullorðna í 10 til 15 mínútur a.m.k. 5x í 
viku.  

Heilt yfir gekk þetta samstarf vel.  Vikulega var sendur póstur heim þar sem farið var yfir 
verkefni liðinnar viku ásamt öðrum skilaboðum. 

Foreldrafulltrúar stóðu fyrir tveimur viðburðum utan skólatíma yfir veturinn, hrekkjavöku balli 
á haustönn í sal skólans og leikjum og samveru í Guðmundarlundi á vorönn.  

Ferðir árgangsins 

• Gönguferðir um nærumhverfi skólans 

• Hraunið við skólann 

• Flataróló  

• Útivistarsvæði við Vigdísarlund 

• Útivistarsvæði við Jötunheima 

• Strætóferð í Hellisgerði 

• Bókasafn Garðabæjar 

• Fjaran við Sjálandsskóla 

• Leiksýning í Tónlistarskóla Garðabæjar 

• Leiksýning í Sjálandsskóla 

• Danspartý á Garðatorgi – Barnamenningarhátíð Garðabæjar 

 

Námsmat 

• Stafakunnátta í upphafi skólaárs. 

• Lesferill, próf til að meta grunnþætti læsis, var lagt fyrir nemendur 1. bekkjar í október. 

• Lesfimipróf frá Menntamálastofnun var lagt fyrir nokkra nemendur í september og alla 

í janúar og maí. 

• Leiðsagnarmati var beitt jafnt og þétt allt skólaárið 



Ársskýrsla Flataskóla 2022-2023 
 

23 
 
 

Umsögn um veturinn 

Skólastarfið gekk nokkuð vel þrátt fyrir að þurft hafi að takast á við margar óvenjulegar 
áskoranir þetta skólaárið. Ástand skólahúsnæðisins hafði töluverð áhrif á skipulag, nám 
og kennslu í vetur. Farga þurfti stórum hluta kennslu- og námsgagna auk allra verkefna 
sem nemendur höfðu unnið. Auk þess þurfti hópurinn að flytja inn í ný kennslurými í 
tvígang. Óhjákvæmilega hafði þetta töluverð áhrif á börnin. Þau hafa þó öll náð að 
aðlagast skólastarfinu vel, tekið framförum bæði í námi og félagsfærni auk þess sem þau 
hafa þurft að sýna mikinn skilning, þolinmæði og þrautseigju í því ástandi sem gekk yfir. 
Þannig að þegar upp er staðið var þetta ákaflega þroskandi. 

Sif H. Bachmann og Svanhvít Guðbjartsdóttir, umsjónarkennarar í 1. bekk 

2. bekkur 
 

Helstu áherslur árgangsins 

• Vellíðan og öryggi hvers nemanda 

• Skýr námsmarkmið og fjölbreyttar leiðir að árangri 

• Efling félagsþroska og sjálfsstyrking 

Almennt um árganginn 
 

• Í upphafi skólaárs voru nemendur 42 í tveimur umsjónarhópum. Á skólaárinu bættust við 3 
nemendur og urðu því 45 talsins. Kennt var í stofum A-202 og 204.  

• Umsjónarhópum var skipt upp tvisvar yfir veturinn. 

• Umsjónarkennarar voru Bryndís Rut Stefánsdóttir og Sveinbjörg Sveinbjörnsdóttir.  

• Sérkennari var Íris Björk Baldursdóttir, þroskaþjálfi var Halla Björg Ragnarsdóttir, 
stuðningsfulltrúar voru Aþena Nína Newman Eiríksdóttir og Justyna D. Zmarzly. 

• Aðrir kennarar sem kenndu  árganginum voru:  Atli Jóhannesson, Jón Bjarni Pétursson, Margrét 
Indíana Jónsdóttir, Rut Ingólfsdóttir, Jóhanna G. Ólafsson/Svava Zóphaníasdóttir og  Linda 
Þorvaldsdóttir. 

Kennslustundir og námsgreinar 

Nemendur fengu 30 kennslustundir sem skiptust í íslensku, stærðfræði, náttúrufræði, samfélagsfræði, 
lífsleikni, íþróttir, sund, textílmennt, smíði, myndmennt, heimilisfræði, íþróttir og sund. Nemendur 
fengu fjölvalstíma vikulega. Vegna ástands húsnæðis og forfalla kennara var heimilisfræðikennsla 
einungis í byrjun vetrar.  

Skipulag kennslunnar 

Yfirleitt voru umsjónarhóparnir hvor í sinni stofu en reglulega var hópnum blandað í verkefnum sem 
við kölluðum fléttu (íslenska og stærðfræði). Í útikennslu var allur árgangurinn saman. Á skólaárinu 
voru tekin fyrir nokkur þemaverkefni þar sem allar námsgreinar fléttuðust inn í viðfangsefnin. Í upphafi 
dags var farið yfir daginn og gerð grein fyrir því sem fram undan var, s.s. dagsetning, markmið verkefna 
og viðmið gefin um góðan árangur. Vinnuloturnar voru oftast stuttar og fjölbreyttar og nemendur unnu 
mikið í pörum eða í hópum undir leiðsögn kennara. Mikil áhersla var lögð á að nemendur tileinkuðu 
sér góð samskipti. Í lok hvers dags voru lagðir fyrir útgönguleikir sem tengdust námi dagsins eða öðru 
skemmtilegu. Stofufundir voru haldnir reglulega þar sem rædd voru brýn málefni hverju sinni.  

Helstu viðfangsefni / Námsefni 
 

• Íslenska: Markviss málörvun, orðaforði, talað mál, framsögn. 

• Ritun: Orð og málsgreinar, skapandi skrif (sögugerð, ljóð og tjáning). 

• Lestur: lestararþjálfun með lesefni við hæfi hvers og eins. 

• Skrift: Að draga rétt til stafs og þjálfa læsilega rithönd. 

• Stærðfræði: Talnaskilningur, tölur frá 0 – 100. Samlagning, frádráttur, mælingar, form, tími. 

• Náttúrufræði/samfélagsfræði: Landnemar og húsdýr, íslenska sveitin og húsdýr. 
Mannslíkaminn; Fæðing og líkaminn minn- að innan og utan. Könglar, fræ og ræktun. 

• Upplýsinga- og tæknimennt: námsforrit og forritun. Book Creator – FORM. 

Námsmat 

• Lesferilspróf frá Menntamálastofnun í september, janúar og maí. 

• Aston Index að hausti (stafsetningarkönnun). 

• Lotukannanir í stærðfræði. 

• Óformlegar kannanir í lesskilningi. 

• Afurðir þemaverkefna og mat á skrift og ritun metin út frá hæfniviðmiðum Aðalnámsskrár. 

Foreldrasamstarf  

Samstarf við foreldra/forráðamenn var með ágætum.  

Með vikulegum pósti héldum við foreldrum upplýstum um gang mála, það sem helst var á dagskrá og 
mikilvæg skilaboð. Formlegir samtalsdagar voru tveir yfir skólaárið en þar fyrir utan voru tölvupóstur 
og símtöl megin boðleiðir. Fundir með einstökum foreldrum voru haldnir eftir þörfum. Á haustönn 
buðum við foreldrum á sýningu nemenda eftir þemaverkefnið um sveitina og íslensku húsdýrin. Eitt af 
mikilvægustu samstarfsverkefnum heimila og skóla er utanumhald lestrarþjálfunar sem gekk með 
ágætum í vetur. Bekkjarráð hélt nemendum veglegt hrekkjavökupartý á haustönn. Á vordögum sendi 
bekkjarráð nemendum drykki til að taka með sér í ferð. Að auki er  gaman að nefna að ein amma kom 
á vordögum á útivistardegi með óvæntan glaðning til nemenda, ís í brauðformi með nammi. Gerði 
þetta glimrandi lukku. 

Umsögn um veturinn 

Skólastarfið í heild sinni gekk með ágætum. Góð samskipti, námsvilji og kapp um að bæta sig var 
einkennandi fyrir hópinn.  Við teljum að okkur hafi tekist að mestu leyti vel að fylgja eftir þeirri sýn sem 
lagt var upp með, að skapa hvetjandi og styðjandi námsmenningu þar sem hver og einn fékk að njóta 
sín og læra á sínum hraða. Þrátt fyrir töluverðar raskanir á húsnæði skólans hefur okkur tekist að láta 
starfið ganga upp. 

Líkt og gengur í fjölbreyttum hópi nemenda má alltaf finna eitthvað sem betur hefði mátt fara til að ná 
enn betri árangri með einstaka börn. Ekki gengu eftir áætlanir okkar um að taka fyrir ensku á þessu 
skólaári og þemaverkefnið um Bæinn okkar gekk ekki eftir. Hins vegar stöndum við uppi með öflugan 
og glaðan barnahóp sem við hlökkum til að starfa með á nýju skólaári.  

 

Bryndís Rut Stefánsdóttir og Sveinbjörg Sveinbjörnsdóttir, umsjónarkennarar í 2. bekk 

3. bekkur 
 

Helstu áherslur árgangsins  

Megináhersla var lögð á íslensku og stærðfræði, með beinum og óbeinum hætti í samþættingu við 
námsgreinar. Helstu viðfangsefni í íslensku voru málfræði, ritun, stafsetning, lestur, orðaforði og 
lesskilningur. Í stærðfræði var lögð áhersla á samlagningu, frádrátt, margföldun, upplýsingar, tölfræði, 
rúmfræði, tími og mælingar. Þemaverkefni í samfélags- og náttúrufræði voru Hver er ég ( Halló heimur 
2) himingeimurinn, hafið, áhugasviðsverkefni og húsdýrin. Við reyndum að efla sjálfstæði nemenda 
með því að hafa markmið í hverju þemaverkefni sýnileg, með því vita nemendur hvers er ætlast til af 
þeim. Í ensku er verið að læra í gegnum leik og söng. Lögð var áhersla á fjölbreyttar kennsluaðferðir til 
að koma til móts við nemendur.  

Almennt um árganginn 

Nemendur í 3. bekk voru í upphafi skólaárs 46, í skólalok voru nemendur 49. Kennt var í tveimur 
hópum, sem tóku litlum breytingum á skólaárinu, ástæðan var að á svæðinu vorum við með tvær 
kennslustofur og eina litla stofu sem var áður vinnuherbergi þroskaþjálfara.  Reynt var að skipta 
hópunum í þrennt fyrir áramót en nemendur voru almennt óánægðir í litlu stofunni og neituðu að 
skipta. Eftir áramót var hópnum skipt í tvennt og tekið út úr hópunum þá sem óskuðu eftir því. Það 
gekk betur.  

Umsjónarkennarar voru þrír fyrir áramót: Auður Gunnarsdóttir, Andrea Stefánsdóttir og Þórdís 
Þórðardóttir. Umsjónarkennarar eftir áramót voru: Auður Gunnarsdóttir, Sunna Lind Jónsdóttir og 
Þórdís Þórðardóttir. Aðrir kennarar voru: Atli Jóhannesson, Hannes Ingi Geirsson  og Jón Bjarni 
Pétursson sem kenndu íþróttir og sund, Jóhanna Ólafsdóttir heimilisfræði fyrir áramót og Svava 
Zophaníasdóttir eftir áramót, Linda Þorvaldsdóttir myndmennt, Margrét Indíana Guðmundsdóttir 
textílmennt og Rut Ingólfsdóttir Blurton kenndi smíði.  
Sérkennari var Íris Björk Baldursdóttir. Stuðningsfulltrúi var Laufey Harpa Hallsdóttir.  Þroskaþjálfari var 
Halla Ragnarsdóttir. 
 
Kennt var í stofum N212, N213, N215 og í skamma stund var einnig kennt í vinnurými kennara í 
Norðurálmu.  
 

Kennslustundir og námsgreinar 

Nemendur fengu alls 30 kennslustundir á viku sem skiptist í íslensku, stærðfræði, náttúrufræði,  
samfélagsfræði, ensku, upplýsingatækni, morgunsamveru, íþróttir og sund, list og verkgreinar.  

Námsefni: 

• Íslenska: Ritrún 3, Lesrún 1, Skrift 3, ritun/sögugerð, stafsetning, lesskilningur auk 
fjölbreyttra ítarefna.  

• Stærðfræði: Sproti 3a og 3b nemendahefti og æfingahefti. Stærðfræðispæjarar og ýmis 
aukaverkefni 

• Náttúrufræði/Samfélagsfræði: Halló heimur 2,   Komdu og skoðaðu himingeiminn 

• Enska: Right on, ýmiss konar efni á vef, tölvuforritið OSMO. 

• Útikennsla: Sveitaferð, útileikir, gönguferðir í fjöruna, hraunið og nánasta umhverfi, 
ratleikir og stöðvavinna/þrautalausnir. Nauthólsvík, Vífilsstaðavatn og hæðin Gunnhildur. 

• Upplýsingatækni:  Imovie, Book creator, Green Screen, Fingrafimi og vefsíður notaðar í 
margs konar vinnu.     

• Lífsleikni: Stofufundir, KVAN, hugleiðsla, jóga, nudd og leiðtogaþjálfun. 

Teymiskennsla var í 3. bekk í vetur og unnið var með hópinn sem eina heild þar sem hæfniviðmiðin 

voru höfð að leiðarljósi. Skipulag kennslunnar var fjölbreytt og áhersla lögð á hlutbundna kennslu þar 

sem reynt var að virkja nemendur til þátttöku og ábyrgðar á náminu, með því að bjóða upp á 

áhugasviðsverkefni en einnig með því að bjóða upp á val við úrlausn verkefna. Reynt var að koma til 

móts við getu nemenda í lestri og stærðfræði. Unnið var með lestrakennsluna á fjölbreyttan hátt. 

Útitímar / hreyfitímar voru einu sinni í viku þar sem ýmist var farið í stuttar gönguferðir, hreyfileiki eða 

annað tengt náminu hverju sinni.  Á haustönn var markviss kennsla í fjölvali þar sem nemendur í 3. og 

4. bekk gátu valið sér verkefni eftir áhugasviði. Á vorönn var fjölval lagt niður vegna rýmisleysis sökum 

myglu og almenn kennsla tók við.  

 

Helstu viðfangsefni / námsefni  

Megináhersla er lögð á íslensku og stærðfræði, með beinum og óbeinum hætti í samþættingu við 

námsgreinar. Helstu viðfangsefni í íslensku eru málfræði, ritun, stafsetning, lestur, orðaforði og 

lesskilningur. Í stærðfræði er lögð áhersla á samlagningu, frádrátt, margföldun, deilingu, upplýsingar, 

tölfræði, rúmfræði og tími og mælingar. Þemaverkefni í samfélags- og náttúrufræði eru Hver er ég ( 

Halló heimur 2) himingeimurinn Atlasinn minn: Geimurinn, hafið https://www1.mms.is/hafid/ , 

áhugasviðsverkefni og húsdýrin https://www1.mms.is/husdyr/  . Í ensku Right on vinnubók .  

 

Námsmat 

Öll birting og utanumhald námsmats er inni  í Mentor sem er kerfi sem gerir skólum kleift að halda utan 
um nám og kennslu og birta foreldrum. Þar geta foreldrar fylgst með námsframvindu barna sinna á 
svokölluðum hæfnikortum og fengið upplýsingar í gegnum vef eða smáforrit í síma um leið og nýtt 
námsmat hefur verið skráð. 

• Lesfimi  

• Lesfimipróf frá Menntamálastofnun var lagt fyrir alla nemendur í september, í janúar og í 

maí. 

• Orðarún var lagt fyrir í október og í maí. 

• Reglulegar kannanir úr námsefni í stærðfræði. 

• Stafsetningarkannanir bæði orð og setningar. 

• Mat á hæfniviðmiðum í samfélagsfræði. 

 

Foreldrasamstarf 

Umsjónarkennarar hafa leitast við að tryggja góð og örugg samskipti á milli heimilis og skóla. 
Foreldrafundir voru haldnir 2 sinnum yfir árið en auk þess voru fundir haldnir einstaklingslega eftir 
þörfum með foreldrum. Önnur samskipti kennara og heimilis fara að mestu leyti fram í gegnum 
tölvupóst og síma. Í gegnum tölvupóst fengu forráðamenn vikupóst þar sem fram kom helstu 
upplýsingar vikunnar sem er að líða og það sem er framundan.  

 

 

 

https://www1.mms.is/hafid/
https://www1.mms.is/husdyr/

Umsögn um veturinn 

Á heildina litið tókst okkur að framfylgja markmiðunum sem við settum okkur í haust. Við unnum með 
öll þemaverkefnin sem við ætluðum að vinna með. Við settum okkur þau markmið að fylgja 
fjölbreyttum kennsluaðferðum og höfðum við það að leiðarljósi þegar kennsla var undirbúinn. 

Í verkefninu um hafið, ákváðum við að leggja megináherslu á að kenna nemendum endursögn og 
upplýsingartækni. Við unnum verkefnið í classroom sem var krefjandi en skemmtilegt og gerði okkur 
kleift að vinna meira með classroom þar sem við gátum boðið upp á fjölbreyttara nám sem er ekki í 
námsbókum. En einnig mikilvægur og góður undirbúningur fyrir næsta vetur þegar nemendur fá 
chomebook tölvur.   

Sannarlega var mjög krefjandi að vinna með árganginn í tveimur kennslustofum og teljum við það ekki 
henta þessum árgangi. Margir nemendur í árganginum þurfa mikið rými og því hentar þeim ekki að 
vera með öðrum 24 nemendum í stofu.  

 

Andrea Stefánsdóttir, Auður Gunnarsdóttir, Sunna Lind Jónsdóttir og Þórdís Þórðardóttir,  
umsjónarkennarar í 3. bekk. 

4. bekkur 
 

Helstu áherslur árgangsins 
• Skapa jákvæða námsmenningu þar sem virðing, traust og öryggi ríkir. 

• Lögðum áherslu á jákvætt hugarfar, seiglu og trú á eigin getu. 

• Allir nemendur geta lært og náð árangri á sínum forsendum. 

 

Almennt um árganginn 
 

• Nemendur í 4. bekk voru 50 í þremur umsjónarhópum. 

• Hópunum var skipt upp fimm sinnum yfir veturinn. 

• Umsjónarkennarar voru Anna Lind Þórðardóttir, Erna Þorleifsdóttir og Rakel Svansdóttir.  

• Aðrir kennarar sem kenndu í árganginum voru:  Atli Jóhannesson, Hannes Ingi Geirsson, 
Jón Bjarni Pétursson, Margrét Indíana Jónsdóttir, Rut Ingólfsdóttir Blurton, Jóhanna G. 
Ólafsson, Svava Zophaníasdóttir og  Linda Þorvaldsdóttir. 

• Kennt var í stofum M- 209, M-211, V-207 og M-206. Svo var kennt á bókasafninu og á 
göngum skólans.  

 

Kennslustundir og námsgreinar 
 
Nemendur fengu alls 32,5 kennslustundir sem skiptust í íslensku, stærðfræði, náttúrufræði, 
samfélagsfræði, lífsleikni, íþróttir, sund, textílmennt, smíði, upplýsingatækni, myndmennt, 
heimilisfræði auk þess samveru á sal þrisvar í viku (hluta af ári). Boðið var upp á fjölval einu sinni í viku 
innan árgangsins og með 3.bekk vegna aðstæðna. 

 
Skipulag kennslunnar 
 
Árgangurinn var í þremur námshópum. Hópunum var skipt upp á sex til sjö vikna fresti. Í 
þemaverkefnum í samfélags- og náttúrufræði var lögð áhersla á að vinna út frá hæfniviðmiðum 
Aðalnámskrár, þvert á námshópa. Nemendur tóku þátt í skipulagningu og þátttöku í uppbyggingu 
verkefna út frá hæfniviðmiðum s.s. í ensku og samfélags- og náttúrufræði. Kennarar deildu ábyrgð og 
höfðu afskipti af málefnum allra barna og samskipti var við foreldra ef því sem við átti.  Fljótlega í haust 
kom upp mygla í stofunum okkar og voru tveir hópar settir á bókasafnið. Síðar greindist einnig mygla í 
þriðju stofunni og var því kennt í tveimur hópum. Þetta reyndi á allan hópinn, bæði nemendur og 
kennara.  

 

Þemaverkefni 
 

• Tækni, rafmagn, seglar og vélar 

• Áhugasviðsverkefni, Hvað vil ég vita? 

• Elísabet Englandsdrottning 

Foreldrasamstarf 
 
Samstarf við foreldra var gott. Vikulegur upplýsingapóstur var sendur til foreldra þar sem skilaboðum 
var komið áleiðis varðandi námið, hvað var gert og hvað væri framundan ásamt fleiri skilaboðum. 
Mikil áhersla var lögð á að börnin læsu a.m.k. 5x í viku heima og haft var samband heim ef þessu var 
illa sinnt. Flestir foreldrar sinntu þessu mjög vel og var árangur í takt við það.  Boðið var uppá viðtöl á 
haustönn eins og foreldar óskuðu. Á vorönn voru hefðbundin nemendaviðtöl. 
Bekkjafulltrúar gáfu okkur pening til að fara með börnin í bíó. Einn nemandi vann teiknisamkeppni 
Mjólkursamsölunnar og gátum við nýtt þann pening í bíóferðina.  

 

Námsmat 

• Lesferilspróf frá Menntamálastofnun í september, janúar og maí. 

• Orðarún, lesskilningur í október og maí. 

• Vorpróf í málfræði. 

• Miðvetrarpróf, vorpróf og kannanir í stærðfræði. 

• Stafsetningarkannanir á haust- og vorönn. 

• Enskupróf 

• Námsmat út frá hæfniviðmiðum í samfélags- og náttúrufræði. 

Umsögn um veturinn 

Skólastarfið gekk mjög vel og tókst okkur að halda uppi jákvæðu og góðu skólastarfi þrátt fyrir 
talsverðar áskoranir vegna myglu og stöðugra flutninga. Áhugasviðsverkefni og þemaverkefni tókust 
einstaklega vel og var gaman að sjá hvaða lausnir nemendur höfðu á því hvernig var unnið og hvað 
kæmi út. 

Við tókum þátt í Flatóvision í fyrsta sinn og áttum siguratriðið „Ó geit“. 

Helstu hindranir voru eins og áður segir hvernig okkur tókst að aðlaga skólastarfið að breyttu húsnæði 
og því rými sem við höfðum hverju sinni. Við þökkum það jákvæðni starfsfólks og einstökum 
nemendahópi sem átti auðvelt með að aðlagast nýjum aðstæðum.  

Við náðum okkur markmiðum og viðmiðum án þess að bugast sem við höldum að sé stærsti sigur 
vetrarins. Bognað tré en ekki brotið.  

 

Anna Lind Þórðardóttir, Erna Þorleifsdóttir og Rakel Svansdóttir, umsjónarkennarar í 4. bekk. 

5. bekkur 
 

Helstu áherslur árgangsins 

Við vildum leggja áherslu á að efla sjálfstæði og sköpun hjá nemendum í 5. bekk. Það gerðum við með 
því að vera með sýnileg markmið og að nemendur gerðu sér grein fyrir því hvers var ætlast af þeim 
hverju sinni. Stefnt var að því að halda vikulega bekkjarfundi en það tókst ekki. Á skólaárinu var unnið 
með vaxandi hugarfar og nemendur hvattir til að tileinka sér það. Til þess að bæta menninguna innan 
árgangsins var unnið eftir Verkfærakistu Kvan þar sem var lögð áhersla á að koma auga á jákvæða og 
neikvæða leiðtogahegðun og ávinning þess að temja sér jákvætt hugarfar. Í allan vetur var lagt upp 
með að nemendur myndu skrá heimalestur í Google Classroom, en það gekk vel framan af hjá 
mörgum en svo fór að halla undan fæti og undir lok skólaársins voru örfáir nemendur sem skráðu 
heimalestur. 
Við nýttum upplýsingatækni í miklum mæli þetta skólaárið, þau skiluðu mörgum verkefnum á Google 
Classroom auk þess sem við nýttum Classroom til þess að miðla til þeirra verkefnalýsingum og 
námsmarkmiðum. Þannig færðum við okkur í þó nokkrum mæli út fyrir námsbækurnar og nemendur 
unnu ýmis verkefni þar sem samþætting námsgreina var höfð að leiðarljósi. Við teljum að það hafi 
aukið námsáhuga nemenda til muna. 

Almennt um árganginn 

Nemendur í 5. bekk voru 53 í þremur umsjónarhópum. Hópnum var skipt upp fimm sinnum yfir 
veturinn. Umsjónarkennarar voru Elísabet Blöndal, Hanna Björg Liljudóttir, Margrét Tómasdóttir og 
Rósa Lilja Thorarensen. Aðrir kennarar sem kenndu árganginum voru: Atli Jóhannesson, Elínborg 
Siggeirsdóttir, Hannes Ingi Geirsson, Ingunn Hlín Jónasdóttir, Íris Björk Baldursdóttir, Jóhanna G. 
Ólafsson, Jón Bjarni Pétursson, Linda Þorvaldsdóttir, Margrét Indíana Jónsdóttir, Rut Ingólfsdóttir 
Blurton, Sigrún Waage og Svava Zophaníasdóttir. Kennt var í stofum N-215, N-217 og N-219. 

 

Skipulag kennslunnar 

Kennslustundir og námsgreinar 

Í skólastarfinu var lögð áhersla á að virkja nemendur til þátttöku og ábyrgðar á eigin námi, meðal annars 
með því að bjóða upp á val um viðfangsefni og úrlausn verkefna. Kennt var út frá hæfniviðmiðum þar 
sem samþætting námsgreina og fjölbreyttir kennsluhættir voru hafðir að leiðarljósi. Nemendur unnu 
fjölbreytt verkefni, ýmist einstaklings-, para- eða hópverkefni þar sem styrkleikar hvers og eins fengu 
að njóta sín. 

Helstu viðfangsefni/námsefni 

Allir nemendur höfðu afnot af Chromebook fartölvu. Upplýsingatækni var stór þáttur í námi barnanna, 
þvert á námsgreinar og viðfangsefni. Við höfum lagt mikla áherslu á að efla nemendur í sjálfstæðri 
vinnu og hvetja þá til að taka ábyrgð á eigin námi. Við höfum einnig lagt mikla áherslu á leiðsagnarnám 
á skólaárinu þar sem nemendur fengu stöðuga endurgjöf í námsferlinu. 

Námsmat 

Þar sem mikil áhersla var lögð á leiðsagnarnám var námsmatið jafnt og þétt yfir skólaárið og 
nemendur fengu oft tækifæri til að betrumbæta verkefnin sín. Námsmat var út frá hæfniviðmiðum í 
öllum námsgreinum en auk þess voru lagðar fyrir eftirfarandi kannanir: 

• Lesferilspróf frá Menntamálastofnun voru lögð fyrir í september, janúar og maí.  
• Orðarún, lesskilningur í október og maí.  
• Kaflakannanir úr Stiku.  

Stafsetningarkannanir á haust- og vorönn.  

Foreldrasamstarf 

Foreldrasamstarf var almennt mjög gott. Foreldrafundir voru haldnir 2 sinnum yfir árið en auk þess 
voru fundir haldnir einstaklingslega eftir þörfum með foreldrum. Í lok nóvember var haldinn fundur þar 
sem foreldrum var boðin fræðsla um samfélagsmiðlanotkun frá Foreldrafræðslunni. Vikulega voru 
send út rafræn fréttabréf þar sem var sagt frá því helsta sem fram fór í skólanum. 

 

Umsögn um veturinn  

Markmið okkar í vetur var að skapa jákvætt andrúmsloft þar sem virðing, traust og öryggi ríkir. Við 
hefðum viljað sjá meiri framfarir en nemendur eru margir óöruggir gagnvart samnemendum sínum. 
Eftir því sem leið á veturinn jókst traust, sérstaklega á milli kennara og nemenda en það væri gott að 
vinna með traust milli nemenda áfram næsta vetur. Við teljum að ef við hefðum náð að halda 
vikulega stofufundi eins og við lögðum upp með hefði árangurinn mögulega orðið betri. Aðstæður í 
vetur voru erfiðar af ýmsum ástæðum og hópurinn krefjandi í kjölfar þess og því gengu stofufundir 
ekki vel. Eftir á að hyggja hefðum við átt að fá aðstoð við þá.  
Við vildum ýta undir sjálfstæði nemenda og trú þeirra á eigin getu en við teljum að við höfum skapað 
aðstæður til þess og margir nemendur sýnt miklar framfarir og öðlast meira öryggi í náminu, 
sérstaklega þeir sem stóðu höllum fæti í byrjun skólaársins. Með því að hafa verkefni fjölbreytt og 
námsmarkmið skýr sáum við að nemendur urðu flestir einbeittari og jákvæðari gagnvart náminu en 
þetta eru þættir sem okkur finnst mikilvægt að vinna með áfram. 

 

Elísabet Blöndal, Hanna Björg Liljudóttir, Margrét Tómasdóttir og Rósa Lilja Thorarensen, 
umsjónarkennarar í 5. bekk. 

6. bekkur  
 

Almennt um árganginn.  
 

• Nemendur í 6. bekk voru 72 í fjórum umsjónarhópum. 

• Umsjónarkennarar voru Auður Skúladóttir, Elín Ása Þorsteinsdóttir, Erla Björg Káradóttir 
og Hanna Lóa Friðjónsdóttir.    

• Aðrir kennarar sem kenndu í árganginum voru: Helga María Guðmundsdóttir sérkennari, 
Atli Jóhannesson, Hannes Ingi Geirsson, Jón Bjarni Pétursson sund og íþróttir, Jóhanna G. 
Ólafsson og Svava Zophaníasdóttir heimilisfræði, Linda Þorvaldsdóttir myndmennt, 
Margrét Indíana Guðmundsdóttir textílmennt, Rut Ingólfsdóttir Blurton smíði, Hanna Borg 
réttindasmiðja og Sigrún Waage sviðslist.  

• Kennt var í stofum V-203, V-205, V-207 og V-114 
 

Kennslustundir og námsgreinar 
 
Nemendur fengu alls 32,5 kennslustundir sem skiptust í íslensku, stærðfræði, náttúrufræði, 
samfélagsfræði, lífsleikni, íþróttir, sund, textílmennt, samsöng á sal og smiðjur.  

 

Námsbækur 
• Stika 2a og 2b 

• Smellur 2 

• Málrækt 2 

• Yes we can 1 og 2  

• Snorrasaga 

• Norðurlöndin 

• Maðurinn – Hugur og heilsa 

• Náttúrulega 

 

Skipulag kennslunnar 
 
Kennt var í fjórum umsjónarhópum en hópnum var skipt þvert á árganginn í hringekju og öðrum 
verkefnum yfir veturinn. Mikil áhersla var lögð á jákvæð samskipti innan hópsins og aukið 
umburðarlyndi á milli nemenda og nýttum við meðal annars til þess verkfærakistu KVAN. Einnig voru 
Stofufundir haldnir tvisvar sinnum í viku. Náið samstarf var við námsráðgjafa, sérkennara og 
stuðningsfulltrúa. Komið var til móts við getu nemenda með einstaklingsmiðuðu námi og leiðbeinandi 
kennsluháttum.  

Nemendum var skipt í stærðfræðihópa á vorönn og lengi fram eftir vetri var fimman þar sem 
nemendum var skipt upp í fimm hópa þar sem tekið var fyrir (leiðtogaþjálfun, ritvinnsla og vasareiknar, 
lesskilningsverkefni, félagsfærni og vaxandi hugarfar). 

Þemaverkefni 
 

• Stærðfræðiverkefni tengd daglegu lífi 

• Norðurlöndin 

• Mannslíkaminn  

• Benjamín dúfa 

• Snorri Sturluson 

• Kvikmyndaverkefni í ensku 

• Áhugasviðsverkefni - Google skyggnur, Jamboard og Book Creator 

 
 
Foreldrasamstarf 
 
Skipulagður var einn viðburður á haustönn, Hrekkjavökuskemmtun. 

 

Ferðir árgangsins 

• Álftanesfjaran ásamt vinabekk (hjólaferð). 

• Vísindasmiðja Háskóli Íslands. 

• Hellisgerði í desember. 

• Skautahöllin, Rush og Mínigarðurinn vegna lokunnar skóla. 

• Bláfjöll (gisting, skíðaferð). 

• Nærumhverfi skólans (hraunið, Sjálandsfjaran). 

 

Námsmat 

• Lesferilspróf frá Menntamálastofnun í september, janúar og maí. 

• Orðarún í október og apríl. 

• Vorkönnun í íslensku / málfræði, ljóð og ritun. 

• Stafsetningarkönnun, orð og samfelldur texti. 

• Stærðfræðikannanir jafnt og þétt yfir árið. 

• Enskukönnun / hlustun, framsögn, lesskilningur og málnotkun. 

• Náttúrufræði og samfélagsfræði. 

• Sjálfsmat og jafningjamat. 

Umsögn um veturinn 

Skólastarfið gekk vel og lögð var áhersla á samskipti og félagsfærni. Við sáum við miklar framfarir í 
hópnum þar sem lagt var upp með að bæta vinnufrið og gera nemendur ábyrga fyrir námi sínu. Við 
teljum að flestir nemendur hafi stígið stór skref í að bæta sig bæði í hegðun og námi enda var mikið  
unnið með samskiptahæfni innan árgangsins. Meðal annars með aðstoð námsráðgjafa og  reglulegum 
stofufundum.  

 

Auður Skúladóttir, Elín Ása Þorsteinsdóttir, Erla Björg Káradóttir og Hanna Lóa Friðjónsdóttir, 
umsjónarkennarar í 6. bekk. 

7. bekkur  
 

Helstu áherslur árgangsins 

Við lögðum áherslu á fjölbreytta starfshætti og reyndum eftir bestu getu að skapa góðar aðstæður 

fyrir nemendur til náms.  Við lögðum mikla áherslu á endurgjöf og sköpuðum tækifæri fyrir 

nemendur til að hafa áhrif á nám sitt.  Töluverð áhersla var lögð á leiðsagnarnám og leiðsagnarmat.  

Kennarar kenndu sínum hópum allar bóklegu greinarnar fyrir utan tungumál sem kennarar 

greinaskiptu sín á milli.   

 

Almennt um árganginn 

Í árganginum voru 72 nemendur, 46 drengir og 26 stúlkur.  Hópnum var skipt upp í fjóra námshópa en 
umsjónarkennarar voru fjórir, Andri Marteinsson, Halla Rósenkranz, Kristín Ósk Þorleifsdóttir og Ragna 
Gunnarsdóttir.  Hópnum fylgdi einn stuðningsfulltrúi, Íris Pálsdóttir fyrri hluta vetrar en Anna María 
Daníelsdóttir tók við í mars og kláraði veturinn.   

Skipulag kennslunnar 

Nemendur fengu alls 32,5 kennslustundir sem skiptust í íslensku, stærðfræði, náttúrufræði, 
samfélagsfræði, lífsleikni, íþróttir, sund, textílmennt, samsöng á sal, smíði, náttúrufræðismiðju, og 
heimilisfræði.  
Mikil áhersla var lögð á jákvæð samskipti innan hópsins og aukið umburðarlyndi á milli nemenda. 

 
Helstu viðfangsefni/námsefni 

Stærðfræði: 

Nýttum námsefni úr Stiku 3a og 3b, Stærðfræðikennarinn á Skólavefnum, ljósritað efni, gagnvirkar 
stærðfræðiæfingar og leikir. 

Íslenska: 

Áhersla á lestur, bæði í skóla og heima.  Fyrir áramót unnum við í hringekju             með lesskilning, 
stafsetningu, framsögn og ritun.  Íslenska var samþætt m.a. í verkefnum í náttúrufræði og 
samfélagsfræði þar sem unnið var með Vífilsstaðavatn, Evrópu og trúarbrögð heimsins. Á vorönn var 
samlestur bókarinnar Leyndardómur ljónsins og í kjölfarið unnin fjölbreytt verkefni úr bókinni.   

Náttúrufræði: 

Vífilsstaðavatn; náttúruskoðun, greining á lífríki og unnið með það á fjölbreyttan hátt.  Fræðsla, 
verkefni og tilraunir um sólkerfið, loftslagsmál og náttúruvá. 

Samfélagsfræði: 

Evrópa; nemendur völdu viðfangsefni tengt heimsálfunni, kynntu það sér nánar, útbjuggu rafræna 
kynningu og kynntu síðan fyrir hópnum. 

Trúarbragðafræði; nemendur voru kynntir fyrir 5 helstu trúarbrögðum heims og unnu sína eigin 
persónulegu vinnubók með skylduverkefnum og valverkefni. 

Garðabær, bærinn minn; nemendur völdu sér viðfangsefni til að fjalla um sem tengist nærumhverfinu 
og útbjuggu greinar í tímarit á vefnum.   

Danska: 

Nemendur hófu nám í dönsku. Nýttum námsefni úr Start lesbók og vinnubók ásamt rafrænum 
verkefnum. 

Enska: 

Nýttum námsefni úr Action lesbók og vinnubók.  Mikil áhersla á þemavinnu þar sem nemendur unnu 
áhugasviðsverkefni á ensku á rafrænu formi. 

Lífsleikni: 

Reglulegir stofufundir, réttindafræðsla og ýmis önnur verkefni.  Námsferð í Reykjaskóla í Hrútafirði. 

Námsmat 

Birting og utanumhald námsmats fór fram í Mentor. 
Kennarar unnu námsáætlanir/kennslulotur þar sem hæfniviðmið aðalnámskrá komu skýrt fram 
ásamt því hvernig gera á nemendum kleift að ná þeirri hæfni og hvar og hvernig það verður metið.   
Leiðsagnarmati var markvisst beitt námsferlinu og leitast var við að gefa nemendum endurgjöf á 
hvernig þeim vegni um leið og þeir luku við að leysa þau verkefni sem lögð voru fyrir. 
Í flestum tilvikum var notast við 5 tákna kvarða við endurgjöf. 
Við skólalok fór fram lokamat 7. bekkjar.  
 

Foreldrasamstarf 

Samskipti og samvinna við foreldra voru almennt góð og fóru fram með tölvupóstum, 
nemendaviðtölum og símtölum. Einnig fengu foreldrar vikupóst um það sem hafði verið gert þá 
vikuna og það sem fram undan var.   

 

Umsögn um veturinn  

Skólaárið gekk nokkuð vel og náðum við að framfylgja flestum þeim markmiðum sem við settum í 
upphafi skólaárs.  Þó má segja að sú áskorun sem stóðum frammi fyrir, myglan og ástand húsnæðis 
skólans, hafi haft mjög mikil áhrif.  Tíðir flutningar á kennslurýmum og dreifð starfsemi teymisins og 
nemendahópsins gerði það að verkum að erfitt var að framfylgja settum markmiðum um skipulag og 
framkvæmd kennslunnar.  Einnig hafði ástandið mjög mikil áhrif á nemendahópinn. Önnur áskorun 
sem takast þurfti á við var samskiptavandi í nemendahópnum.  Mestu sigrarnir voru  að fylgjast með 
náms- og félagslegum framförum nemenda.   

 

Andri Marteinsson, Halla Rósenkranz, Kristín Ósk Þorleifsdóttir og Ragna Gunnarsdóttir, 

umsjónarkennarar í 7.bekk.  

Skýrslur sérkennara 
 

2. bekkur 

Í 2. bekk nutu 9 nemendur af 45 (20%) sérkennslu.  Kennslan fór að mestu fram í sérkennslustofu allan 

veturinn en einnig á svæði nemenda. Nemendur komu ýmist í hóp eða fengu einstaklingskennslu.  

Almennt lestrarmat nemenda var í höndum umsjónarkennara. Þeir lögðu fyrir Lesfimipróf í september, 

janúar og maí.  Sérkennari lagði stuðningspróf fyrir þá nemendur sem mældust undir 90% viðmiði 

MMS. Sérkennari lagði einnig millipróf fyrir þessa nemendur í nóvember og mars og stafa- og 

hljóðakannaði nemendur eftir þörfum. Áhersla var lögð á að nemendur gætu nefnt hljóð bókstafa hratt 

og af öryggi (sjálfvirkni), unnin voru ýmis verkefni sem efla hljóðkerfisvitund og áhersla lögð á les fimi 

(sjálfvirkni lestrar, leshraða og nákvæmni). Víxl lestri, bergmálslestri og kórlestri var m.a. beitt við 

þjálfun. Einnig var unnið með stafsetningu í gegnum hljóðgreiningu og sjónminni.  

 

3.bekkur 

Í 3. bekk nutu 9 af 49 nemendum (18%) sérkennslu. Kennslan fór að mestu fram í sérkennslustofu allan 

veturinn en einnig á svæði nemenda. Nemendur komu ýmist í pörum eða fengu einstaklingskennslu. 

Af þessum 9 nemendum voru 2 af erlendum uppruna sem komu 1x í viku í orðaforðavinnu og/eða 

íslensku. Með öðrum nemendum vann sérkennari ýmist einslega eða í pörum með lestur. Áhersla var 

lögð á hljóðkerfisvitund, hljóð bókstafa, les fimi, lesskilning, lestrarnákvæmni, samhljóðasambönd, 

tvöfaldan samhljóða og sundur greiningu hljóða t.d. í gegnum ritun. Almennt lestrarmat nemenda var 

í höndum umsjónarkennara.  Þeir lögðu fyrir Lesfimipróf í september, janúar og maí. Sérkennari lagði 

stuðningspróf Les fimi fyrir börn sem voru undir 90% viðmiðum í þeim prófum og afhenti kennurum 

niðurstöður. Sérkennari lagði einnig milli próf í lestri fyrir þessa nemendur í nóvember og mars og 

hljóðakannaði nemendur eftir þörfum.  

 

5.bekkur  

Í 5.bekk nutu 7 af 54 nemendum (13%) sérkennslu. Kennslan fór að mestu fram í sérkennslustofu en 

einnig í bekkjastofum. Flestir nutu sérkennslu allan veturinn en tveir hluta úr vetri. Í sérkennslunni var 

áhersla lögð á grunnlestrarfærni, lesskilning, stafsetningu og ritun. Unnið var með 1 nemanda í íslensku 

sem öðru máli á 1. stigi. Almennt lestrarmat nemenda var í höndum umsjónarkennara.  Þeir lögðu fyrir 

Lesfimipróf í september, janúar og maí. Sérkennari lagði stuðningspróf Les fimi fyrir börn sem voru 

undir 90% viðmiðum í þeim prófum og afhenti kennurum niðurstöður. Sérkennari lagði einnig milli próf 

í lestri fyrir þessa nemendur í nóvember og mars. Sérkennari kom einnig að aðstoð við próflögn 

nemenda í lesskilningi (Orðarún) og stafsetningu.  

 

Íris Björk Baldursdóttir, sérkennari 



Ársskýrsla Flataskóla 2022-2023 
 

38 
 
 

 

Sérkennsla í 1., 4., og 7. bekk 

Í 1. bekk voru 30 nemendur og kom sérkennari að kennslu allra nemenda og vann ýmist með 

nemendum inni á heimasvæði eða í sérkennslurými. Áhersla var lögð á hljóðkerfis- og hljóðavitund og 

þá sérstaklega að nemendur gætu kallað fram hljóð bókstafa af sjálfvirkni. Einnig var unnið með 

hljóðtengingu og sjónræn orð.  

Að hausti lagði sérkennari stafa- og hljóðakönnun fyrir alla nemendur og kannaði lestrarfærni þeirra 

sem komnir voru af stað í lestri. Sérkennari lagði lesfimipróf fyrir 8 nemendur. Lesskimun fyrir fyrsta 

bekk var lögð fyrir seinni hluta október mánaðar. Hún sýndi stöðu nemenda hvað varðar málþroska, 

stafaþekkingu og hljóðkerfisvitund. Ekki var talin ástæða til að skipta nemendum í færnihópa þar sem 

hópar voru fámennir. Umsjónarkennarar og sérkennari fylgdust sérstaklega vel með þeim nemendum 

sem fengu slakar niðurstöður. Foreldrar voru upplýstir um niðurstöður. Umsjónarkennarar lögðu fyrir 

Lesfimi í janúar og maí. Sérkennari kannaði bókstafaþekkingu þeirra nemenda sem voru undir 90% 

viðmiðum MMS í janúar og maí og lagði fyrir stuðningspróf MMS í janúar. Sérkennari kannaði 

stafaþekkingu jafnt og þétt yfir veturinn og leiðbeindi þeim börnum sem þurftu aðstoð. Á vorönn var 

sérkennari með námskeið í stafainnlögn og K-PALS. 

Samstarf við nemendur, forráðamenn og kennara var gott. 

 

Í 4. bekk nutu 7 af 50 nemendum aðstoðar sérkennara ýmist í sérkennslurými eða á svæði nemenda. 

Áhersla var lögð á að nefna hljóð bókstafa hratt og af öryggi (sjálfvirkni). Unnið var með hljóðgreiningu 

/ stafsetningu. Einnig var lögð áhersla á að þjálfa les fimi (nákvæmni, sjálfvirkni og hljómfall lestrar). 

Unnið var með endurtekinn lestur, góða fyrirmynd að lestri og markvissa leiðbeiningu jafnóðum og 

lesið er. Aðferðir bergmálslestrar, kórlestrar og víxl lestrar voru nýttar við lestur. Lesnir voru orðalistar, 

fimi blöð og samfelldur texti. Markmiðið var að byggja upp sjálfvirkan sjónrænan orðaforða. Jafnt og 

þétt var unnið með ritun þar sem lestur, ritun og stafsetning eru ferli sem þróast samhliða og styðja 

hvert annað. Í stærðfræði var áhersla á talna- og aðgerðaskilning og unnið með reikniaðgerðir. Í 

íslensku sem öðru tungumáli var unnið með íslenskan orðaforða á fjölbreyttan hátt. Áhersla var lögð á 

heiti og hljóð bókstafa og sérstaklega unnið með íslensk málhljóð. Unnið var með lesfimi og lesskilning. 

Að hausti kannaði sérkennari stöðu þeirra barna sem sótt hafði verið um í sérkennslu. 

Umsjónarkennarar lögðu fyrir Lesfimipróf í september, janúar og maí. Sérkennari lagði fyrir 

stuðningspróf Les fimi fyrir börn sem voru undir 90% viðmiðum í janúar prófum og afhenti kennurum 

niðurstöður. Sérkennari lagði einnig fyrir milli próf í lestri (Ltl.) fyrir þessa nemendur í nóvember og 

mars og upplýsti um niðurstöður.  

Samstarf við nemendur, forráðamenn og kennara var gott. 

Í 7. bekk nutu 7 af 71 nemendum aðstoð sérkennara. Áhersla var lögð á að þjálfa les fimi (nákvæmni, 

sjálfvirkni og hljómfall lestrar). Unnið var með endurtekinn lestur, góða fyrirmynd að lestri og markvissa 

leiðbeiningu jafnóðum og lesið er. Aðferðir bergmálslestrar, kórlestrar og víxl lestrar voru nýttar við 

lestur. Lesnir voru orðalistar, fimiblöð og samfelldur texti. Áhersla var lögð á umskráningu orða í 

lesbúta/orðbúta ásamt því að þjálfa lestur samhljóðasambanda, tvöfalds samhljóða og stuttra og 

langra sérhljóða. Jafnhliða lestri var unnið með stafsetningu (sundur greiningu á hljóðum) og farið yfir 

helstu stafsetningarreglur. Áhersla var lögð á ritun þar sem lestur, ritun og stafsetning eru ferli sem 

þróast samhliða og styðja hvert annað. Í stærðfræði var lögð áhersla á að nemendur ynnu með sömu 

námsþætti og árgangur. Sérkennari sá um að aðlaga námsefni að þörfum nemenda, útbjó og fann til 

hjálpargögn. Sérkennari þjálfaði nemendur í ákveðnum námsþáttum. 

Að hausti kannaði sérkennari stöðu þeirra barna sem sótt hafði verið um í sérkennslu. 

Umsjónarkennarar lögðu fyrir Lesfimipróf í september, janúar og maí. Sérkennari lagði fyrir 

stuðningspróf Les fimi fyrir börn sem voru undir 90% viðmiðum í september og afhenti kennurum 

niðurstöður. Sérkennari lagði fyrir milli próf í lestri fyrir þessa nemendur í nóvember og mars og 

upplýsti kennara og forráðamenn um niðurstöður. 

Sérkennsla fór fram í sérkennslurýmum, á heimasvæði og á göngum. Samstarf við nemendur, 

forráðamenn og kennara var gott 

Margrét Ásdís Haraldsdóttir, sérkennari 

6. bekkur 

Í sjötta bekk nutu 14 nemendur af 72 sérkennslu í íslensku og stærðfræði allan veturinn eða hluta úr 
vetri. Námið fór fram í minni hópum og sem einstaklingskennsla í sérkennslurými. Sérkennari var einnig 
til aðstoðar nemendum á heimasvæðum þeirra. Tveir nemendur komu daglega í sérkennslu allan 
veturinn og unnu í sérkennslurými. Einn nemandi var í sérkennslu í íslensku sem annað tungumál (ÍSAT) 
og var áhersla lögð á orðaforða og lesskilning, setningar, samræður og lestur. Sérkennari var einnig 
með  lestrar- lesskilningsnámskeið fyrir nemendahópa sem þurftu á því að halda.  

Sérkennari sá um að útbúa einstaklingsnámskrár og einstaklingsáætlanir fyrir nokkra nemendur og sat 
teymisfundi með kennurum og foreldrum.  

Einu sinni í viku var árganginum skipt upp í fimm hópa og var þá einn hópur hjá sérkennara eina 
klukkustund í senn. Í þeim tímum var sérstök áhersla lögð á lesskilning og orðaforða og unnin 
lesskilningsverkefni. Hóparnir fimm róteruðu svo sérkennari vann þannig með öllum nemendum 
árgangsins.  

Íslenska 

Í sérkennslu í íslensku var áhersla lögð á lestrarfærni, lesskilning, ritun, stafsetningu og íslensku sem 
annað tungumál.  Sérkennari sá um að lestrarprófa og meta þá nemendur sem þurfti að skoða 
sérstaklega og sá um eftirfylgni þeirra.  Unnið var með einstaka nemendur í afmörkuðu námsefni þar 
sem þeir voru staddir námslega.  Í lestri var áhersla lögð á að þjálfa lesfimi, lestrarnákvæmni og 
lestraröryggi.  

Sérkennari lagði raddlestrarpróf fyrir nýja nemendur í ágúst og lagði fyrir stuðningspróf í Lesfimi fyrir 
börn sem voru undir 90% viðmiðum í þeim prófum. Sérkennari lagði einnig fyrir millipróf í lestri fyrir 
þessa nemendur og upplýsti foreldra um niðurstöður.  

Sérkennari lagði tvisvar sinnum á skólaárinu lesskilningsprófið Orðarún fyrir nokkra nemendur og var 
þá textinn lesinn fyrir þá nemendur. Ákveðnir nemendur tóku einnig miðsvetrarpróf, vorpróf og önnur 
próf í minni hópum og einstaklingslega hjá sérkennara. 

Stærðfræði 

Í stærðfræði var nemendum í 6. bekk skipt í fimm getuskipta hópa  þrisvar sinnum í viku, 60 mínútur í 
senn. Vann þá sérkennari og einn umsjónarkennari með tvo hópa saman á heimasvæði nemenda, alls 
20 nemendur. Unnið var með hæfniviðmið árgangsins en eftir sérnámsáætlun og markmiðum. 
Nemendur höfðu einnig tök á að taka kannanir og próf í fámennum hópi hjá sérkennara. Sérkennari sá 
um að útbúa aðlagað námsefni og kannanir fyrir þá nemendur sem á þurftu á því að halda.  

Voru nemendur í stærðfræðihópnum mjög ánægðir með þetta fyrirkomulag. Fannst gott að geta unnið 
á sínu heimasvæði og þurfa ekki að fara út úr tíma. Kennarar voru einnig sérstaklega ánægðir með 
samstarfið og að geta unnið saman með hópinn.  Allt samstarf við nemendur, kennara og foreldra í 

árganginum hefur verið einstaklega gott og gefandi.  

Helga María Guðmundsdóttir, sérkennari 

 

Skýrslur kennara í list- og verkgreinum 
 

Smíði 
1.bekkur  

Á skólaárinu voru 3 blandaðir hópar kenndir 1 x í viku í samfelldum lotum.  Nemendur fengu 11 -12 
skipti og eru í 80 mín. í senn.  

Helstu verkefni: 

• Broddgöltur og litla krútt (æfing í að nota sandpappír, hamar og nagla) 

• hús fyrir broddgölt (æfing í að hanna, líma og skreyta) 

• vegna myglumála: seglaköngulær + veiðistöng 

 

       

Námsmat: leiðsagnamat og lokamat. 

 

2.bekkur 

Á skólaárinu voru 4 blandaðir hópar kenndir 1 x í viku í samfelldum lotum. Nemendur fengu 8 skipti, 
80 mín. í senn.  Vegna mygluvandamála í húsnæði skólans féll niður kennsla í einum hóp. 

Helstu verkefni: 

• Naglaskrímsli (æfing í að negla og fingraþjálfun)  

• Myndastandur (æfing í að nota sandpappír og lím) 

• Vegna myglumála: Metapec leirsólir 

    
 

Námsmat:  leiðsagnamat og lokamat. 

 

3.bekkur 

Á skólaárinu voru 4 blandaðir hópar kenndir 1 x í viku í samfelldum lotum. Nemendur fengu um 8-9 
skipti að meðaltali, 80 mín. í senn. Vegna mygluvandamála í húsnæði skólans féll niður kennsla í einum 
hóp. 
Helstu verkefni: 

• Lyklahús (æfing í hönnun og sköpun) 

• Vegna myglumála: fiskabúr og fiskar úr leir (æfing í fínhreyfingum, hönnun og sköpun) 

    

Námsmat:  leiðsagnamat og lokamat. 

4.bekkur 

Á skólaárinu voru 5 blandaðir hópar kenndir 1x í viku í samfelldum lotum. Nemendur fengu 7 skipti, 80 
min. í senn. Vegna mygluvandamála í húsnæði skólans féll niður kennsla í tveimur hópum. 

Helstu verkefni: 

• Dominoþorp (æfing í frjálsri sköpun með sýn á heildarmynd) 

• Vegna myglumála: nammiskál úr leir (æfing í fínhreyfingum, frjálsri sköpun innan ákveðins 
ramma og röð vinnubragða) 

Námsmat:  leiðsagnamat og lokamat. 

 

5.bekkur 

Á skólaárinu voru 5 blandaðir hópar kenndir 2 x í viku í samfelldum lotum. Nemendur fengu 14 skipti 
og 80 mín í senn. Vegna myglu í húsnæði skólans féll niður kennsla í einum hóp . 

Helstu verkefni:  

• Kubbapersóna úr tré og pípuhreinsurum (æfing í hönnun, sköpun, vönduðum vinnubrögðum 

notkun borvélar og mælingum) 

• Púsl (æfing í hönnun og að nota tifsagir) 

• Flugvél (æfing í að nota tifsög og þjalir) 

• Vegna myglumála: taflmenn, frjáls hönnun í leir og afgangstrékubbar notaðir til að útbúa 

segla (æfing í skapandi hugsun, hönnun og fínhreyfingum) 

     

  

Námsmat: leiðsagnamat og lokamat.  

6.bekkur 

Á skólaárinu voru 6 blandaðir hópar kenndir 2x í viku í samfelldum lotum. Nemendur fengu 11 skipti, 
80 min.í senn. Vegna myglu í húsnæði skólans féll niður smíðakennsla í tveimur hópum. Í staðin tóku 
smíðakennarar þátt í náttúrufræðiverkefni 6. bekkjar um mannslíkamann.  

Helstu verkefni:  

• Strengjahljóðfæri (æfing í hönnunarferli – sbr: lesið einfalda teikningu, smíðað eftir henni og 

unnið eftir hönnunarferli frá hugmynd að lokaafurð) 

• Vegna myglumála: dúkristur og þrykk – val um að þrykkja á poka 

     

Námsmat: leiðsagnamat og lokamat.  

7.bekkur 

Á skólaárinu voru 6 blandaðir hópar kenndir 2 x í viku í samfelldum lotum. Nemendur fengu 11-12 
skipti, 80 min.í senn. Vegna myglu í húsnæði skólans féll niður kennsla í tveimur hópum.  

Helstu verkefni: 

• Barnastóll og/eða smáhlutahilla/skúffa (æfing í að nota sandpappír, gera pilot-holur, festa 

saman með trélími, festa saman með skrúfum og endurnýta efnivið sbr: valið og notað á 

réttan hátt helstu verkfæri og mælitæki og : lesið einfalda teikningu, smíðað eftir henni og 

unnið eftir hönnunarferli frá hugmynd að lokaafurð) 

• Vegna myglumála: dúkristur og þrykk á poka (æfing í sköpun, vönduðum vinnubrögðum og 

rökhugsun) 

    

              Námsmat: leiðsagnamat og lokamat.  

Mat á vetrinum 

Veturinn gekk vel (ekki allt auðvelt vegna myglumála – en gekk vel) og var sköpunargleðin í hávegum 
höfð. Áhersla var lögð á að nemendur sæju tækifæri í öllum verkefnum til persónulegrar sköpunar – 
innan ramma árangursviðmiða. Mikil áhersla var lögð á að mistök og vandamál séu bara tækifæri til að 
þroskast, finna lausnir og jafnvel til betrumbóta. Markmiðið var að nemendum liði vel í eigin skinni 
þrátt fyrir mismunandi áhugasvið (og stundum takmarkaðan áhuga á smíði) og að þeir sæju að af öllu 
er hægt að læra eitthvað sem nýtist innan persónulegs áhugasviðs. 

Niðurstaða 

Fátt er svo með öllu illt að ei boði gott, 
það má finna út úr öllu ánægjuvott …  
Myglumálin voru auðvitað ekkert auðveld – ekki fyrir neinn - en að vissu leyti 
neyðir vesen mann til að hugsa upp á nýtt og í lausnum – sem er alltaf svolítið 
skemmtilegt. Ég endurnýjaði kynni mín við dúkristur og leirvinnu og reyndist það 
mjög skemmtilegt og það var gaman að sjá hvað mörgum krökkum þótti þetta 
áhugavert og skemmtilegt. Ég vil gjarnan halda þessu tvennu inni í hönnun og 
smíði á næsta ári og hafa þá þessa vinnu í huga þegar smíðastofan er 
endurhönnuð. 

Rut Ingólfsdóttir 
Grafískur hönnuður og íslenskufræðingur 
Kennsla í hönnun og smíði 
 

Textílmennt 
 

2. bekkur 

Á skólaárinu voru 4 blandaðir hópar kenndir 1 x í viku í 80 mínútur í senn í samfelldum lotum. 
Nemendur fengu 8 skipti. 

Helstu verkefni:                

• Þæfðir myndarammar              

Námsmat: leiðsagnarmat, sjálfsmat og lokamat 

 

 

3. bekkur 

Á skólaárinu voru blandaðir hópar kenndir 1 x í viku, 80 mínútur í senn  í samfelldum lotum. Nemendur 
fengu 8 skipti. 

Helstu verkefni: 

• Litla ég   

• Puttahekluð blóm                                                                             

Námsmat: Leiðsagnarmat, sjálfsmat og lokamat 

4. bekkur 

Á skólaárinu voru 4 blandaðir hópar kenndir 1 x í viku, 80 mínútur í senn í samfelldum lotum. Nemendur 
fengu 8 skipti. 

 

 

Helstu verkefni:                
  

• Textílverk 

• Guðsaugu 

Námsmat: Leiðsagnarmat, sjálfsmat og lokamat 

 

 

5. bekkur 

Á skólaárinu voru 5 blandaðir hópar kenndir 2 x í viku í 80 mínútur í senn í samfelldum lotum. 

Nemendur fengu 14 skipti. 

                                                     

Helstu verkefni:                                         

• Krosssaumur 

• Dúskadýr 

• Frjáls verkefni 

Námsmat: Leiðsagnarmat, sjálfsmat og lokamat. 

 

 

6. bekkur 

Kennt var í textílstofunni, 6 hópar á skólaárinu. Kennt var 2x í viku, 80 mínútur í senn. Nemendur fengu 
11 skipti. 

Helstu verkefni:                                                                               

• Sokkaapar 

• Verkefni að eigin vali. 

Námsmat: Leiðsagnarmat, sjálfsmat og lokamat. 

7. bekkur 

Kennt var í textílstofunni, 6 hópar á skólaárinu. Kennt var 2x í viku, 80 mínútur í senn. Nemendur fengu 
11-12 skipti. 

Helstu verkefni:  

• Útsaumaðar myndir á striga. 

• Föt. 

• Töskur. 

Námsmat: Leiðsagnarmat, sjálfsmat og lokamat 

 

 

 

Mat á skólaárinu 

Kennsla í textílmennt hefur gengið mjög vel í vetur og ánægjulegt að sjá hvað allir nemendur eru 
áhugasamir um námið í list- og verkgreinum. Lögð var áhersla á skapandi vinnu þar sem 
hugmyndaflug nemendanna sjálfra fengi að njóta sín sem best. 

Myglan setti þó strik í reikninginn og álagið í starfinu jókst sem og vanlíðan kennara og starfsmanna. 

 

 

Margrét Indíana, textílkennari 

Myndmennt 
 

1.bekkur 

Á skólaárinu voru 3 blandaðir hópar kenndir 1 x í viku í samfelldum lotum.  Nemendur fengu 11 -12 
skipti og eru í 80 mín. í senn.  

Helstu verkefni: 

• Litafræði, grunnlitir og litablöndun.  

• Teikning 

• Grunnform  

 

Námsmat: leiðsagnamat og lokamat. 

 

 

2.bekkur 

Á skólaárinu voru 4 blandaðir hópar kenndir 1 x í viku í samfelldum lotum. Nemendur fengu 8 skipti, 
80 mín. í senn.  Vegna mygluvandamála í húsnæði skólans féll niður kennsla í einum hóp. 

Helstu verkefni: 

•  Línan  

• Myndbygging   

 

Námsmat:  leiðsagnamat og lokamat. 

 

3.bekkur 

 

Á skólaárinu voru 4 blandaðir hópar kenndir 1 x í viku í 
samfelldum lotum. Nemendur fengu um 8-9 skipti að 
meðaltali, 80 mín. í senn. Vegna mygluvandamála í húsnæði 
skólans féll niður kennsla í einum hóp. 

Helstu verkefni: 

• Myndbygging, forgrunnur, miðrými og bakgrunnur.  

• Litafræði, heitir og kaldir litir.  

 

Námsmat:  leiðsagnamat og lokamat. 

4.bekkur 

Á skólaárinu voru 5 blandaðir hópar kenndir 1x í viku í samfelldum lotum. Nemendur fengu 7 skipti, 80 
min.í senn. Vegna mygluvandamála í húsnæði skólans féll niður kennsla í tveimur hópum. 

Helstu verkefni: 

• Andlitsteikning m/svipbrigðum 

Námsmat:  leiðsagnamat og lokamat. 

 

 

5.bekkur 

Á skólaárinu voru 5 blandaðir hópar kenndir 2 
x í viku í samfelldum lotum. Nemendur fengu 
14 skipti og 80 mín í senn. Vegna myglu í 
húsnæði skólans féll niður kennsla í einum 
hóp. 

Helstu verkefni:  

• Þrívíddarvinna með gifs 

 

Námsmat: leiðsagnamat og lokamat.  

 

6.bekkur 

Á skólaárinu voru 6 blandaðir hópar kenndir 2x í viku í samfelldum lotum. Nemendur fengu 11 skipti, 
80 mínútur í senn. Vegna myglu í húsnæði skólans féll niður kennsla í tveimur hópum. 

 

Helstu verkefni:  

• Vatnslitun 

• Op-art-optical illusion 

 

Námsmat: leiðsagnamat og lokamat.  

7.bekkur 

Á skólaárinu voru 6 blandaðir hópar kenndir 2 x í 
viku í samfelldum lotum. Nemendur fengu 11-12 
skipti, 80 mínútur í senn. Vegna myglu í húsnæði 
skólans féll niður kennsla í tveimur hópum.  

 

 

 

Helstu verkefni: 

• Andlitsteikning með ljós og skugga  

• Forn egypsk myndlist 

Námsmat: leiðsagnamat og lokamat. 

 

Mat á vetrinum 
 
Í vetur eins og undanfarin ár var lögð áhersla á sköpunargleðina, virkja hana og styrkja. Nemendur 
fengu ákveðið rými innan hvers verkefnis til að gera það að sínu eigin og nota eigið hugmyndaflug. 
Einnig var lögð áhersla á grunn- og praktískar hliðar myndlistarinnar þ.e. vinnufærni og tækni. 
Mikilvægi þess að  leiðbeina nemandanum og hjálpa til að ná grunntækni var í hávegum höfð. 
Markmiðið var að kveikja áhuga og vinnugleði nemenda og bar það í flestum tilvikum góðan árangur.  
 
Hópastærðir í ár voru mjög passlegar og er ég afskaplega ánægð með það.     
 
Vandamál vegna myglu í húsnæði settu svip sinn á kennsluna eftir áramótin og fengu einn til tveir hópar 
í hverjum árgangi ekki hefðbundna listgreinakennslu. Vinnuaðstaðan sem listgreinakennurum var 
boðin upp á var hræðileg, álag ofan á álag.  Listgreinateymið í heild sinni leystu þó verkefnið á skapandi 
hátt og héldu uppi kennslu með farandvögnum um allt skólahúsnæðið en með aðeins öðru sniði. Þetta 
hefur verið mjög krefjandi/erfiður vetur bæði andlega sem líkamlega vegna þessa ástands og mikil 
veikindi hjá undirrituðum sem er að lenda í myglu í sinni stofu í annað sinn. 
 
Annað: Er mjög ósátt við hve listgreinatímum hefur fækkað mikið á kostnað fjölvals. Mér finnst við vera 
svíkja nemendur okkar um uppáhaldstímana þeirra. Mér finnst að við ættum að leggja niður fjölval í 
smá tíma og/eða breyta fyrirkomulagi á einhvern hátt. 

 
Niðurstaða 
 
Í heildina gekk myndmenntakennslan vel í vetur. Nemendur virðast una sér vel og með skemmtilegt  
hugmyndaflug. Að sama skapi hefur undirrituð aldrei átt eins erfiðan vetur heilsufarslega séð og eða 
kennslulega séð og frekar ósátt við hvernig staðið var að myglumálum. 

 

Linda Þorvaldsdóttir, myndmenntakennari. 

Íþróttir og sund 

 

Íþróttir 
 

Við íþróttakennsluna er haft að leiðarljósi að markvisst íþrótta- og hreyfinám hefur ekki aðeins góð 
áhrif á líkamlega heilsu hvers nemanda, heldur hefur það einnig jákvæð áhrif á andlega og félagslega 
líðan. Eitt það mikilvægasta, sem hver skóli getur veitt nemendum sínum, er að styrkja sjálfsmynd 
þeirra og vellíðan. Slíkt er hægt að gera með markvissum æfingum og leikjum þar sem þroskaþættir 
eru hafðir að leiðarljósi.  

Jákvæð upplifun íþróttakennslu í skólum getur lagt grunninn að heilsusamlegum lífsstíl hvers nemanda. 
Með jákvæðri upplifun af íþróttum, þar sem gleði og ánægja ríkir, eykst einnig vinnugleði og vellíðan 
sem hefur áhrif á allt skólastarfið. Þá getur góð og markviss kennsla einnig styrkt stoðkerfi líkamans og 
bætt líkamsreisn.  

Kennslufyrirkomulag 

Íþrótta- og sundkennarar skólaárið 2022-23 voru þeir Hannes Ingi Geirsson, Jón Bjarni Pétursson og 
Atli Jóhannesson. Auk þeirra komu þær Erna Þorleifsdóttir og Sif H. Bachmann að sundkennslunni.  

Kennsla er mest í formi leikja og æfinga, þar sem lögð er áhersla á að hver og einn finni sig í þátttöku 
leikja, sem einstaklingur og í hóp. Nemendur fá að kynnast hinum ýmsu íþróttagreinum og 
grunnþáttum þeirra. Kennsla fer fram bæði innan- og utandyra í og við Ásgarð. Að hausti er kennt 
utandyra og vorum við úti fram í miðjan október. Eftir það var kennslan færð inn og kennslan var   aftur 
færð út strax eftir páska fram að skólaslitum. 

 

Námsmat 

Námsmat nemenda í 1.- 7.bekk er veitt með leiðsögn yfir skólaárið. Áhersla í vetur var að nota 
leiðsagnarmat við kennslu og innleiða hæfiviðmið fyrir hvern árgang fyrir sig. Mat á hæfniviðmiðum 
gefin í gegnum Mentor. 

 

Mat á vetrinum 

Íþróttakennslan skólaárið 2022-23 gekk vel. Aðstæður til útiíþróttakennslu við Flataskóla eru til 
fyrirmyndar. Útikennslusvæði er eflaust með því besta sem gerist hérlendis og er það svæði mikið nýtt 
að hausti og svo aftur að vori. Hins vegar eru íþróttasalurinn okkar kominn til ára sinna og aðstæður 
varðandi hljóðvist mjög ábótavant. Íþróttakennarar sendu formlega fyrirspurn um bætta hljóðvist í 
salnum til stjórnenda í Garðabæ. Í kennslu með stærri hópa höfum við skipt upp hópunum og nýtt 
okkur fimleikahúsið í meira mæli en áður. 

 

Hannes Ingi Geirsson, Jón Bjarni Pétursson og Atli Jóhannesson, íþróttakennarar 

Sund   
 

Markmið sundkennslu er að auka færni nemenda í sundi.  Sundkennsla fer eingöngu fram utandyra í 
almenningslaug Ásgarðs. 

Kennslu er hagað þannig að lögð er áhersla á eina sundaðferð í nokkrar vikur og farið vel í alla 
áhersluþætti í hverju sundi fyrir sig.  

Hér að neðan má sjá samræmd markmið sundstiga.  

Að sundkennslunni komu Hannes Ingi Geirsson, Jón Bjarni Pétursson, Atli Jóhannesson, Erna 
Þorleifsdóttir og Sif Helgadóttir Bachmann.  

 

Sundmarkmið í 1. bekk. 
Staðið í botni og andað að sér, andlitið fært í kaf og andað frá sér. Endurtekið 10 sinnum. 
Flot á bringu eða baki með eða án hjálpartækja. 
Ganga með andlit í kafi 2,5 metra eða lengra. 
Bringusundsfótatök við bakka, með eða án hjálpartækja. 
 

Sundmarkmið í 2. bekk. 
Marglyttuflot með því að rétta úr sér. 
10 m bringusund með eða án hjálpartækja. 
10 m skriðsund. 
Spyrna frá bakka og renna með andlit í kafi, að lágmarki 2,5m. 
Hoppa af bakka í laug. 
 

Sundmarkmið í 3. bekk 
12 m bringusund með eða án hjálpartækja. 
12 m skriðsund. 
12 m baksundsfótatök með eða án hjálpartækja. 
Kafað eftir hlut á 1 - 1,5 m dýpi. 
 

Sundmarkmið í 4. bekk 
25 m bringusund. 
15 m skólabaksund. 
12 m skriðsund með eða án hjálpartækja. 
12 m baksund með eða án hjálpartækja. 
Stunga úr kropstöðu af bakka eða stiga. 
 

Sundmarkmið í 5. bekk 
75 m bringusund, án hvíldar. 
25 m skólabaksund. 
25 m skriðsund. 
12 m baksund. 
Hlutur sóttur á 1-2 m dýpi eftir þriggja metra kafsund 

Sundmarkmið í 6. bekk 
200 m bringusund, viðstöðulaust. 
25 m skólabaksund, stílsund. 
25 m skriðsund, stílsund. 
25 m baksund, stílsund. 
15 m björgunarsund (skólabaksundsfótatök). 
8 m kafsund. 
 
Sundmarkmið í 7. bekk 
300 m bringusund, tímamörk: synt á minna en 10 mínútum. 
25 m skólabaksund, stílsund 
25 m skriðsund 
25 m baksund 
 

Hannes Ingi Geirsson, Jón Bjarni Pétursson og Atli Jóhannesson, Sif Bachmann, Erna Þorleifsdóttir, 
sundkennarar 

 

Skýrsla náms- og starfsráðgjafa Flataskóla 2022-2023 

 
Skólaárið 2022-2023 sinnti Katrín Anna Eyvindardóttir starfinu sem faglærður náms- og starfsráðgjafi í 

100% stöðuhlutfalli.  

Markmið námsráðgjafar í grunnskólum er að veita nemendum faglega þjónustu og ráðgjöf í 

málum sem tengjast námi þeirra, framtíðaráformum, samskiptum og líðan í skólanum. Öllum 

nemendum skólans stendur til boða að hitta námsráðgjafa. Hlutverk náms- og starfsráðgjafa er fyrst 

og fremst að standa vörð um velferð allra nemenda, vera málsvari þeirra og trúnaðarmaður og aðstoða 

þá við að leita lausna í sínum málum. Námsráðgjafi er bundinn þagnarskyldu um málefni nemenda, að 

undanskyldum ákvæðum í lögum um barnavernd nr. 80/2002. Áherslan í starfinu í vetur var á 

nemandann og fólst í stuðningi við hann til aukinnar sjálfsþekkingar m.a. tengdum áhuga, styrkleikum 

og lífsgildum þannig að nemandanum líði sem best og nái árangri í námi og starfi.   

Helstu verkefni námsráðgjafa 

Starf náms- og starfsráðgjafa í Flataskóla veturinn 2022 - 2023 verið fjölbreytt og byggst á nánu 
samstarfi við nemendur, foreldra, stjórnendur, fagfólk í sérfræðiþjónustu (s.s. sálfræðinga og 
félagsráðgjafa), stoðþjónustu og annað starfsfólk skólans. Starfið fólst í ráðgjöf og að styðja, hvetja og 
fræða nemendur með tilliti til velferðar þeirra en einnig fræðslu og forvörnum þeim til handa. 
Markmiðið með starfinu var að styðja við nám, efla sjálfsskilning nemenda, félagsfærni, vináttu og 
samkennd á leið þeirra til aukins þroska.  
 

Verkefni námsráðgjafa á skólaárinu voru m.a. þessi:  
• Kynning á starfi náms- og starfsráðgjafa  
• Einstaklingsráðgjöf  
• Hópráðgjöf 
• Fræðsla   
• Foreldraráðgjöf  
• Samráðs- og teymisfundir  
• Tengsla- og líðankannanir  

• Eineltis- og samskiptamál 
• Nemendaverndarráð 
• Réttindaráð 
• Endurskoðun eineltisáætlunar 

 

Samráðs- og teymi 

Fundir í teymum; með stjórnendum, umsjónarkennurum, foreldrum, nemendum og sérfræðingum í 
stoðþjónustu voru margir og af margvíslegum toga og tengdust líðan, framkomu og námsframvindu 
nemenda.  

Námsráðgjafi sat skilafundi með sálfræðingi, foreldrum og umsjónarkennara þar sem niðurstöður 
greininga sálfræðings og mat á þjónustu er kynnt innan skólans. Oft er óskað aðkomu námsráðgjafa í 
kjölfar slíkra funda. Einnig vann námsráðgjafi náið með skólahjúkrunarfræðingi, bæði varðandi velferð 
nemenda og úrlausn mála sem upp komu hverju sinni en einnig að fræðslu í 1. bekk. 

Fundir eineltisteymis skólans voru nokkrir á þessu skólaári. Nemendarverndarráðsfundir eru 
haldnir annan hvern miðvikudag. Námsráðgjafi situr fundi nemendarverndarráðs, enda ber honum skv. 
lögum skylda til að sitja í ráðinu. 

Námsráðgjafi tók þátt í stigs- og fagfundum innan skólans, nemendamálafundum, 
samráðsfundum náms- og starfsráðgjafa í Garðabæ; fagfundum Félags náms- og starfsráðgjafa ásamt 
fundum utan skólans sem tengdust nemendum á einn eða annan hátt svo sem fundir varðandi 
stoðþjónustu,  náms- og starfsfræðslu, eineltismál og forvarnarviku Garðabæjar. Námsráðgjafi sat í 
réttindaráði skólans, var einn af fulltrúum starfsmanna á samráðsfundum vegna myglumála í skólanum 
og miðlaði upplýsingum áfram til annarra starfsmanna. Námsráðgjafi var einnig í stjórn 
starfsmannafélagsins Krumma. 

 

Fræðsla, forvarnir og stuðningur í bekkjum og hópum 

Það kemur í hlut námsráðgjafa að halda utan um forvarnaráætlun Flataskóla. Hún er í stöðugri þróun 
og endurskoðun og þar er að finna gagnlegt efni er varða sjálfsábyrgð og félagsþroska, jafnrétti, 
netnotkun og samfélagsmiðla, einelti, kynferðislegt- og kynbundið ofbeldi, vímuefnafræðslu, 
skyndihjálp, umferðarfræðslu og heilsuvernd. Eftirfarandi fræðsla fór einnig fram í vetur: 

Allir hópar Forvarnarvika grunnskóla Garðabæjar fór fram 5. - 12. október með yfirskriftinni 

 „farsæld“. Dagskrá forvarnarvikunnar í Flataskóla tengdist áherslum skólans sem 

Réttindaskóli Unicef. Einnig var horft til þess að leggja áherslu á aðra þætti í stefnu og 

starfi skólans s.s. að kenna nemendum um sjálfsstjórn, að nýta stofufundi til að efla 

samskiptafærni og góðan bekkjaranda, hugarfar vaxtar o.fl. sem tengist farsæld 

nemenda.  Skólafærninámskeið var haldið fyrir foreldra 1. bekkjar og haustfundir nýttir 

til að kynna efni forvarnarvikunnar fyrir foreldrum. Í fréttabréfi Flataskóla var kynning 

á „heilanum í hendinni“  og hugarfari vaxtar. 

Baráttudagur gegn einelti 8. nóvember. 

2. bekkur Nemendur sáu brúðuleikhúsið Krakkarnir í hverfinu. Fjallað var um forvarnir gegn 
líkamlegu- og kynferðislegu ofbeldi gegn börnum. 

3. bekkur Nemendur sáu teiknimyndina Leyndarmálið – semjum nei, segjum frá! Myndin fjallar 
   um muninn á góðum og slæmum leyndarmálum og hefur það gildi að vera 
   forvarnarfræðsla um kynferðislega misnotkun á börnum. 
5. bekkur Fræðslu- og umræðufundur með foreldrum um samskipti nemenda og netnotkun. 
6. bekkur Unnið með sjálfsmynd og samskipti í minni hópum ásamt umsjónarkennurum.  

Námsefni sem notast var við var Ég og sjálfsmyndin, Jákvæður agi – bekkjarfundir og 
Verkfærakista KVAN 

7. bekkur Nemendur fengu fræðslu frá Samtökunum ´78 um. Í henni var fjallað um hinseginleika, 

hvað það þýðir að vera hinsegin og hvert er hægt að leita eftir aðstoð og stuðningi.  

Farið var yfir grunn að hinseginleikanum, kynhneigð og kynvitund, kyneinkenni og 

kyntjáningu, grunnhugtök og orðanotkun. 

Nemendur fengu einnig fræðslu frá Sindra Viborg hjá Tourette samtökunum um 

tourette, skyldar greiningar og fylgikvilla þeirra, samskipti og einelti. 

Endurmenntun og viðhald fagþekkingar 

Námsráðgjafi hefur reglulega sótt námskeið, farið í skólaheimsóknir innanlands og erlendis, sótt 
námsstefnur, fyrirlestra og fræðsluerindi í því skyni að bæta við sig þekkingu og efla sig í starfi.  

Eineltismál 

Eineltisteymi Flataskóla var í vetur skipað af námsráðgjafa og aðstoðarskólastjóra ásamt 
umsjónarkennara hverju sinni. Teymið tekur þátt í verkefninu Gegn einelti í Garðabæ sem er 
samstarfsverkefni grunnskóla Garðabæjar. Þar hafa námsráðgjafar og deildarstjórar grunnskólanna 
samvinnu. Það er skýr stefna í grunnskólum Garðabæjar að taka strax á eineltismálum og markmið 
verkefnisins er að koma á samræmdum vinnubrögðum til að fyrirbyggja og bregðast við einelti, bæta 
líðan og öryggi nemenda og skólabraginn í heild. Eineltisáætlun Garðabæjar má sjá á www.flataskoli.is 
og www.gardabaer.is  

Á skólaárinu barst ein formleg tilkynning um einelti, en einnig var unnið með þrjú önnur mál eftir 
formlegu ferli eineltismála.  Í nokkrum tilfellum var haft samband við skólann vegna samskiptavanda 
og unnið með málin strax þannig að ekki kom til þess að lögð var inn formleg tilkynning um einelti.  

Þegar kemur að því að vinna með samskiptavanda og einelti er forvarnarvinna árangursrík og því 
nauðsynlegt að halda bekkjarfundi reglulega. Námsráðgjafi og skólastjórnendur hafa hvatt kennara til 
að vera duglega að halda bekkjarfundi og boðist til að aðstoða þá ef þörf er á.  

 

Lokaorð 

Skólastarf náms- og starfsráðgjafa hefur verið í senn mjög gefandi, fjölbreytt, krefjandi, skemmtilegt 
en umfram allt ánægjulegt. Góð samskipti við nemendur, foreldra, starfsfólk Flataskóla og fagaðila utan 
skólans hafa þar ráðið mestu um. Ég þakka kærlega fyrir gott og gefandi samstarf skólaárið 2022 - 2023.  

 
 
 
Flataskóla, júní 2023 
Katrín Anna Eyvindardóttir 
Náms- og starfsráðgjafi Flataskóla 
 
 
 
 
 
 
 
 
 
 
 
 
 
 

http://www.flataskoli.is/
http://www.gardabaer.is/

Þroskaþjálfar 
 

Tveir þroskaþjálfar störfuðu við skólann skólaárið 2022-2023. Þeir þroskaþjálfar heita Halla Björg 

Ragnarsdóttir og Petra Björg Kjartansdóttir. Hér verður gerð grein fyrir helstu verkefnum sem 

þroskaþjálfar í Flataskóla unnu á því tímabili.   

Helstu áherslur í starfi þroskaþjálfa 

Markmið þroskaþjálfa í grunnskólum er að veita nemendum faglega þjónustu og ráðgjöf í málum sem 

tengjast þroska, samskiptum og líðan þeirra í skólum. Helstu verkefni í skólanum í vetur: 

• Gera einstaklingsáætlun í samráði við umsjónarkennara, sérkennara, foreldra og aðra eftir því 

sem við á 

• Sjá um færni- og þroskamat 

• Skipuleggja þjálfunaraðstæður, velja og semja þjálfunar- og námsgögn eftir settum 

markmiðum 

• Bera ábyrgð á samstarfi og samskiptum milli skólastiga og vegna skólaskipta einstakra 

nemenda 

• Bera, ásamt deildarstjóra stoðþjónustu, ábyrgð á upplýsingagjöf og upplýsingaöflun vegna 

flutninga nemenda milli skóla 

• Meta árangur og endurskoðar markmið í samstarfi við samstarfsaðila 

• Skila skriflega niðurstöðum til næsta yfirmanns og foreldra 

• Taka þátt í kennara-, starfsmanna-, og nemendamálafundum 

• Veita foreldrum nemenda sinna ráðgjöf og leiðbeiningar 

• Annast upplýsingagjöf og upplýsingaöflun vegna sérþarfa nemenda sinna 

• Miðla sérþekkingu til kennara og annarra starfsmanna skólans 

• Sinna stöðu teymisstjóra 

• Bera ábyrgð á reglulega sambandi við umsjónarkennara viðkomandi bekkja 

• Bera ábyrgð á að trúnaðargögn nemenda hans berist til deildarstjóra stoðþjónustu til 

varðveislu 

• Vera virkir þátttakendur í innleiðingu á leiðsagnanámsmati 

• Sitja í skólaráði fyrir hönd annarra starfsmanna 

• Vinna önnur þau verkefni sem stjórnendur fela honum og eðlilegt geti talist að rúmist innan 

verksviða hans.  

Helstu þættir starfsins sem unnið hefur verið með í vetur 

Einstaklingsstuðningur 

Sérstakur stuðningur við nemendur byggir á grunnskólalögum, aðalnámskrá grunnskóla og stefnu 

fræðslu- og menningarsviðs Garðabæjar um skóla án aðgreiningar. Sérstakur stuðningur við einstaka 

nemendur er hluti af almennu skólastarfi og er markmið hans að styðja við nemandann í skóla án 

aðgreiningar, tryggja honum jákvæðar námsaðstæður, besta mögulega námsárangur og stuðla að 

alhliða þroska bæði andlega og líkamlegum. Leitast er við að ná þessum markmiðum með jákvæðu 

viðmóti og virðingu fyrir einstaklingnum um leið og lögð eru fyrir verkefni við hæfi. 

Sérstakur stuðningur við nemendur getur falið í sér breytingar á námsmarkmiðum, námsefni, 

námsaðstæðum og kennsluaðferðum. Hann getur verið skipulagður í lengri eða skemmri tíma eftir 

þörfum nemandans, jafnvel alla skólagöngu hans og fer fram innan og utan almennra bekkjardeilda. 

Stuðningur er skipulagður í samstarfi við umsjónarkennara og deildarstjóra stoðþjónustu. Þjálfunin fór 

bæði fram innan bekkjar og utan og fólst aðallega í hegðunarmótun og aðstoða við félagsleg samskipti 

auk þess að finna leiðir varðandi boðskipti og námsleiðir. Þroskaþjálfar hafa eftir bestu getu komið til 

móts við þá nemendur sem þurfa sérstök úrræði við próftöku vegna kvíða, einbeitingarerfiðleika eða 

lestrartengdra erfiðleika.  

Gerð einstaklingsnámsskrár 

Einstaklingsnámskrá er námsáætlun fyrir einstakling þar sem markmiðin eru fyrst og fremst sniðin að 

þörfum hans en taka þó mið af markmiðum árgangsins þar sem við á, aðalnámsskrá grunnskóla og 

niðurstöðum SIS mats. Hún getur falið í sér námsáætlun í mörgum námsgreinum fyrir sama einstakling 

eða einungis áætlun í einni grein. Einstaklingsnámskrár eru unnar í samvinnu við foreldra, sérkennara 

og kennara í upphafi skólaárs og endurskoðaðar eftir þörfum.  

Handleiðsla 

Handleiðsla er aðferð sem eflir fagmennsku og faglegan þroska starfsfólks í starfi. Hún tryggir að 

starfsfólk veiti nemendum góða þjónustu. Góð og styðjandi handleiðsla er talin geta fyrirbyggt það að 

starfsfólk upplifi kulnun í starfi. Þroskaþjálfar veita og þiggja handleiðslu og ráðgjöf til foreldra, 

kennara, stuðningsfulltrúa og annarra starfsmanna skólans. Einnig hefur handleiðsla verið veitt til 

annars árs nema í þroskaþjálfafræðum við Háskóla Íslands. Í breyttu samfélagi með auknum kröfum og 

hraðari framþróun teljum við aukna þörf fyrir handleiðslu innan starfstéttarinnar ásamt þverfaglegri 

handleiðslu. 

Teymisfundir    

Teymi er stofnað um þá nemendur sem þurfa sérstaklega á stuðning og eftirfylgni að halda. 

Mismunandi samsetning er í teymum eftir þörfum hvers og eins nemanda. Hlutverk þroskaþjálfa í 

teymi er oftar en ekki að vera teymisstjóri, halda utan um, stjórna og boða til funda.  

Teymisvinna í árgöngum 

Þroskaþjálfar taka þátt í vikulegum teymisfundum í þeim árgöngum sem þeir tilheyra ásamt 

umsjónakennurum og sérkennurum. Teymisvinnan tengist undirbúning fyrir skólastarfið, útfærslu og 

skipulagi á aðstæðum eða sem tengdist líðan, framkomu og námsframvindu nemenda. Teymisvinna er 

hluti af starfi þroskaþjálfa innan skólans, sem felst í stuðningi við nemendur og þarfir þeirra. 

Þroskaþjálfar taka einnig þátt í stigsfundum. 

Önnur verkefni – viðhald fagþekkingar 

Fræðsla sem þroskaþjálfar sóttum á kennsluárinu: 

• Menntadagar á vegum Garðabæjar 
• Kvan – upprifjun og áframhaldandi fræðsla  
• Rafræn fræðsla á vegum Þroskaþjálfafélags Íslands 
• Samtökin ´78  
• Námsferð til London með Flataskóla  
• Jákvæður agi  
• Réttindaskóli 
• Leiðsagnarnám – áframhaldandi fræðsla  

 

Lokaorð 

Af ofangreindu má sjá að starfið hefur verið fjölbreytt. Margskonar fræðsla var sótt og við fengum 

margvísleg og skemmtileg verkefni upp í hendurnar. Mikil þörf var á sveigjanleika í starfi vegna 

aðstæðna í húsi og í starfsmannahópnum. Hluta af vorönn voru ýmist annar eða báðir þroskaþjálfar í 

veikindaleyfi. Starfið byggir á góðu samstarfi og teymisvinnu við skólafólk, sérfræðinga og foreldra. Við 

höfum átt gott samstarf við nemendur, samstarfsfólk og foreldra.  

Halla Björg Ragnarsdóttir og Petra Björg Kjartansdóttir þroskaþjálfar 

 

Kennsluráðgjafi í tækni, nýsköpun og skólaþróun  
 

Staða kennsluráðgjafa í tækni, nýsköpun og skólaþróun við Flataskóla 

Kennsluráðgjafi í tækni, nýsköpun og skólaþróun í Flataskóla er Elínborg Siggeirsdóttir. Kennsluráðgjafi 
heldur utan um innleiðingu á tækni í skólastarfinu, styður við lærdómssamfélag skólans og eflir þannig 
nýsköpun- og þróun í kennsluháttum. Kennsluráðgjafi styður við; markvissa notkun leiðsagnarnáms, 
skipulag samþættra verkefna út frá hæfniviðmiðum og beitingu tækni í námi og kennslu. Með því 
markmiði að virkja sköpunarkraft nemenda, efla frumkvöðlahugsun og nýsköpun, efla færni nemenda 
til að nýta sér tækni til gagns, samskipta og samvinnu.  

Verkefni skólaársins  

Stærsta verkefni skólaársins hjá kennsluráðgjafa var að koma inn í hvert árgangateymi í 3 samfelldar 
vikur. Með þeirri áherslu að styðja kennara við að skipuleggja og vinna samþætt verkefni þvert á 
árgang. Þetta starf þróaðist yfir veturinn þannig að verkefnin urðu meira og síðan alfarið skipulögð út 
frá hæfniviðmiðum og leiðsagnarnámi. Milli hvers teyma tímabils var skipulögð ein vika í frágang með 
teymi og undirbúning fyrir næsta teymi. Þessi vika þróaðist síðan yfir í að lengja tímabil með teymi eða 
skjótast yfir í önnur teymi sem óskuðu eftir aðstoð. Yfirleitt héldu verkefnin áfram eftir 3 vikurnar 
þannig að lokafundur með teymum þar sem farið var yfir hvernig gekk, námsmat og annað var haldin 

þegar verkefninu var formlega lokið. Lögð var áhersla á að nýta G-Suite með nemendum. Einnig með 
kennurum í samvinnu við gagnagerð og skipulagi.  

 

Önnur störf kennsluráðgjafa á skólaárinu voru m.a.; 

• Stöð í Djúpinu í fjölvali bæði á yngra og miðstigi. Í báðum tilfellum var viðfangsefnið rafmagn. 
Unnið með LittleBits á yngra stigi en straumrásir, hliðtengdar og raðtengdar á miðstigi. Þegar 
líða fór að vori var skipt yfir í SPHERO bolta, unnið úti og þá til að leysa þrautabrautir með 
forritun. Einnig með fjarstýringu á hjólabraut á skólalóð. 

• Vinna skýringamyndbönd og leiðbeiningaskjöl fyrir nemendur að beiðni kennara. Slíkt efni 
eykur sjálfstæði nemenda í eigin námi.  

• Aðstoð og leiðsögn með Bee Bot forritun í leikskóla. 

• Aðstoð og leiðsögn við kennara/nemendur utan 3 vikna tímabila. 

• Aðstoð og leiðsögn til starfsmanna og kennara sem ekki eru hluti af árgangateymum. 

• Tæknileg aðstoð við fyrirlögn samræmdra prófa. 

• Tilraun með fámenna nemendahópa í sviðsaðstoð og kvikmyndagerð. 

• Umsjón með helgileik 5. bekkinga. 

• Umsjón með þátttöku starfsmanna á UTÍS online ráðstefnunni. 

• Þátttaka í Flatóvision teymi, Schoolovision. 

• Innleiðing G-Suite. 

• Innleiðing Office 365. 

• Umsjón með tölvubúnaði og samskipti við tölvudeild og ORIGO vegna bilana. 

• Umsjón með Djúpinu og Green screen rými. 

• Umsjón með smátækjum. 

• Vinna við heimasíðu skóla og upplýsingaskjá. 

• Fylgst með búrinu í salnum og reynt að hafa það í lagi. 

• Ráðgjöf varðandi tækjakaup og búnað. 

• Vinna hafin við gerð stefnu Flataskóla í upplýsingatækni. 

• Kynning á starfi skólans á Instagram „Komdu að kenna“. 

• Undirbúningur að gerð spila sem geta auðveldað kennurum að leggja fyrir áhugasviðsverkefni 
og nýsköpunarverkefni með hugmyndafræði hönnunarhugsunar. 

 

Samráð við aðra fagaðila 

• Fundað með kennsluráðgjöfum í öðrum grunnskólum Garðabæjar. 

• Fundað með kennsluráðgjöfum utan Garðabæjar. 

• Þátttaka í faghópum á Facebook.  

• Þátttaka í faghópum á Twitter. 
 

Elínborg Siggeirsdóttir, kennsluráðgjafi í tækni, nýsköpun og skólaþróun 

Ársskýrsla skólasafns Flataskóla veturinn 2022-2023 
 

Bókasafnið er að öllu jöfnu opið á meðan nemendur eru í skólanum með örfáum undantekningum þó. 
Safnið hefur verið nýtt undir fundi og fræðslu, samanber vinaliðafundi og fleira. Hillur safnsins eru á 
hjólum og auðvelt er að aðlaga það að ólíkum viðburðum og uppákomum.  

Starfsemi skólasafns Flataskóla var með óhefðbundnum hætti skólaárið 2022-2023. Vegna innleiðingar 
á nýju bókasafnskerfi á vordögum 2022 var sjálfsafgreiðsla nemenda ekki komin í gagnið. Bækur voru 
því lánaðar út með hefðbundnari hætti, þ.e. bókasafnsfræðingur sá um öll útlán. 

Strax á haustdögum varð ljóst að veturinn yrði með óhefðbundnum hætti. Vegna myglu- og 
rakaskemmda var kennsla 4. bekkjar flutt inn á safn. Skerti það töluvert opnunartíma og starfsemi 
safnsins, einnig sem fjölval og sögustundir fyrir leikskóladeildina féllu niður. 

Eftir að 4. bekkur fékk sínar stofur aftur voru nokkrar vikur með hefðbundnara starfi á safninu. 
Sjálfsafgreiðsla nemenda í nýju bókasafnskerfi var opnuð og nýjar bækur pantaðar. 

Jólalestur 

Í desember var boðið upp á Jólalestur en þá gátu nemendur valið jólabækur, fylgt út seðil og að loknum 
lestri fimm bóka dregið sér jólasveinanafn og fengið merkt jólabókamerki. Vakti jólalesturinn mikla 
lukku eins og undanfarin ár og alltaf fjölgar jólabókum í safnkostinum. 

Í janúar 2023 var orðið ljóst að vegna ástands skólahúsnæðisins þyrfti að nýta bókasafnið meira undir 
kennslu og fór það svo að 1. bekkur fékk inni á safninu í smá tíma og að honum loknum kom 6. bekkur 
og hafði aðstöðu á safninu fram á vordaga. 

Safnkostur 

Vegna myglu sem upp kom í húsnæði Flataskóla var mikið af bókum sem nemendur höfðu í stofum 
sínum, fargað. Ekki náðist að afskrá nema brot af þeim og því erfitt að birta útlánatölur og aðra 
árslokatölfræði. 

Áfram er unnið að grisjun á safninu. Skólasöfn eru ekki varðveislusöfn og gamall og úreldur safnkostur 
eru engum til gagns eða ánægju. Einnig benda allar rannsóknir til þess að börn og ungmenni vilji helst 
lesa nýútkomnar bækur þar sem þeirra samtíma eru gerð skil. Sígildar barnabækur eftir þekkta 
innlenda-  sem erlenda höfunda standa þó alltaf fyrir sínu og er þess gætt sérstaklega við grisjun 
safnkostsins. 

Jafnframt grisjun og tiltekt var mikið magn keypt inn af nýjum bókum fyrir safnið og má áætla að flestir 
nýir titlar barna- og ungmennabóka, frumsamdar sem þýddar,  hafi ratað í hillur safnsins, notendum 
þess til mikillar gleði. 

 

Júní 2023 
Ágústa Lúðvíksdóttir,  

bókasafns- og upplýsingafræðingur  

Frístundaheimilið Krakkakot 
 

Starfsmannamál 

Í frístundaheimilinu Krakkakoti störfuðu 22 starfsmenn veturinn 2022-2023. Tíu  af þeim unnu  við 

skólann sem skólaliðar og stuðningsfulltrúar fyrri hluta dags og fóru svo yfir í Krakkakot klukkan 13:30.  

Töluverð starfsmannavelta var í Krakkakoti en mest unnu u.þ.b. 14 manns á sama tíma í Krakkakoti.  

Mikil veikindi voru og einhverjar mannabreytingar, sum veikinda má rekja til myglu á vinnustaðnum. 

Fastráðnir starfsmenn í Krakkakoti: 

• Guðmundur Lúðvík Þorvaldsson, forstöðumaður 

• Syeda Maham Fatima, frístundaleiðbeinandi 

 

Frístundaleiðbeinendur í hlutastarfi: 

• Agnes Líndal Þórisdóttir, stuðningsfulltrúi / frístundaleiðbeinandi 

• Aþena Nína Newman Eiríksdóttir,  stuðningsfulltrúi / frístundaleiðbeinandi 

• Ágúst Logi Kristinsson, frístundaleiðbeinandi  

• Birgitta Líndal Þórisdóttir, stuðningsfulltrúi/ frístundaleiðbeinandi 

• Bjarki Snær Bjarnason, stuðningsfulltrúi/ frístundaleiðbeinandi 

• Danero Axel Thomas, skólaliði / frístundaleiðbeinandi 

• Elín Rós Ármannsdóttir, frístundaleiðbeinandi 

• Fanndís Kara Guðnadóttir, stuðningsfulltrúi / frístundaleiðbeinandi 

• Fedra Larrea Fortes, skólaliði / síðdegishressing 

• Helena Bryndís Hauksdóttir, frístundaleiðbeinandi 

• Justyna Diana Zmarzly, stuðningsfulltrúi / frístundaleiðbeinandi 

• Kimberly Ann Adams, frístundaleiðbeinandi 

• Kristey Sara Sindradóttir, frístundaleiðbeinandi 

• Nanna Huld Kristjánsdóttir, frístundarleiðbeinandi 

• Rosa Elvira Castillo Fabian, matráður / frístundaleiðbeinandi 

• Sigurður Árni Jónsson Frístundaleiðbeinandi 

• Stacy Julu Kristjánsdóttir, frístundaleiðbeinandi 

• Thelma Dögg Einarsdóttir, frístundaleiðbeinandi  

• Vania Da Silva Armindo Sigurðsson, skólaliði/frístundaleiðbeinandi 

• Vigdís Edda Friðriksdóttir, frístundaleiðbeinandi  

 

Forstöðumaður 

 

Forstöðumaður Krakkakots sér um skipulagningu og umsjón með faglegu starfi og daglegum rekstri 

frístundaheimilisins. Samskipti og samstarf við skólann, félög og aðra þá sem bjóða upp á frístundastarf 

fyrir börn. Samstarf og samskipti við foreldra og starfsfólk skólans. Ásamt því að sinna upplýsinga- og 

kynningarstarfi. Guðmundur Lúðvík Þorvaldsson var forstöðumaður Krakkakots frá ágúst 2022. 

 

javascript:getDetail('',16191,'08019638591',241)


Ársskýrsla Flataskóla 2022-2023 
 

61 
 
 

Frístundaleiðbeinandi 

 

Starf leiðbeinanda felur í sér umsjón með nemendum frá því að skóla lýkur og þar til þeir fara heim, í 

íþróttir eða annað tómstundastarf. Hlutverk þeirra er að hafa umsjón yfir ákveðnu svæði og þeim 

nemendum sem eru á því svæði. Forstöðumaður sér um að raða niður leiðbeinendum á svæði sem í 

boði eru dags daglega til eftirlits og aðstoðar fyrir börnin. Í vetur reyndum við að bjóða upp á ýmsa 

klúbba í Krakkakot og sáu tómstundaleiðbeinendur um skipulagningu og framkvæmd þeirra í samráði 

við forstöðumann en vegna myglu fór margt úr skorðum af því að lengi vel vorum við á hrakhólum, og  

þurftum við að henda miklu af okkar dóti og þess vegna fór mikil orka í að halda starfinu gangandi á 

nýjum stað.  

Mesti álagstíminn í Krakkakoti er fyrst eftir að skóla lýkur þegar nemendafjöldinn er sem mestur. 

Krakkarnir mæta og skrá sig inn, fá sér hressingu og fara svo út í útiveru. Eftir því sem börnunum fækkar 

þegar líður á daginn minnkar starfsmannaþörfin og því fara sumir starfsmenn fyrr heim en aðrir. Tveir 

starfsmenn bera svo ábyrgð á því að loka frístundarheimilinu. Það felur í sér að tryggja það að allir 

nemendur séu farnir heim, frágangur á svæðum sé viðunandi, öll ljós séu slökkt, gluggar lokaðir og 

útidyrahurðum læst. Af öryggisástæðum eru alltaf tveir starfsmenn sem sjá um að loka. Það hafa verið 

einhverjar breytingar á starfsmannahópnum eftir áramót en heilt yfir var forstöðumaður mjög 

ánægður með starfsmannahópinn og starfsandann allt skólaárið.  Sveigjanleiki, gleði og jákvæðni réð 

ríkjum meðal starfsmanna Krakkakots. 

 

Undirbúningsvika 

 

Viku fyrir skólasetningu gefst börnum sem eru að byrja í 1. bekk kostur á að koma í svokallaða 

undirbúningsviku/sumarviku. Markmiðið með henni er að börn og starfsmenn kynnast betur áður en 

skólastarf hefst. Í þessari viku er farið í hópeflisleiki, sýnt börnunum skólann, skólalóðina, leiðina í 

íþróttahúsið og fleira. Þessi vika tekst yfirleitt mjög vel og er mjög sniðug fyrir 1.bekkinn til að aðlagast 

betur. 

 

Krakkakot í vetur 

 

Í vetur voru 116  börn skráð í Krakkakot. Almennur starfstími Krakkakots er frá því að skóla líkur kl. 

13:30 til kl. 17:00 alla daga. Mörg börn eru að fara heim eða á æfingar fyrir þennan tíma en það er 

oftast einhverjir sem að nýta allan opnunartímann. 

Krakkakot er einnig opið á þeim dögum sem ekki er skóli, s.s. í jólafríi, páskafríi, vetrarfríi, á 

skipulagsdögum og þegar nemenda- og foreldraviðtöl eiga sér stað. Þá er opið frá kl. 8:30 til 16:30 og 

þurfa foreldrar að skrá börn sín sérstaklega á þessa daga.  

 

Húsnæði 

 

Krakkakot var starfsrækt á mörgum stöðum í vetur en til að byrja með vorum við í suðurálmu Flataskóla 

ásamt því að nýta bókasafn, niðri rími (undir stiganum), hátíðarsal skólans og útisvæði. 

En eftir að það kom upp mygla þá þurftum við að flytja. Fyrst í kennslustofur 1. 2. og 3. bekk, svo kom 

upp mygla í 1 bekkjar stofu og við þurftum að flytja aftur. Við vorum á Dúllubar og í sal stjörnunnar 

tímabundið áður en við fengum tónmenntastofuna fyrir okkur ásamt stofur 308 og 309 í austurálmu. 

Eftirlit 

 

Mikil áhersla er lögð á útiveru í Krakkakoti og er lögð áhersla á að á hverri útivakt séu allir starfsmenn 

Krakkakots fyrir utan 1-2 sem sjá þá um að ganga frá eftir síðdegishressingu og undirbúa valið. Þeir 

starfsmenn sem eru á útivakt bera ábyrgð á börnunum og að sá sem bera ábyrgð á símanum og 

mætingarlistum þarf að sjá til þess að allir séu sendir á æfingar á réttum tíma. Gott er að 1-2 starfsmenn 

sjái um það. Þeir starfsmenn tómstundaheimilisins sem eru á útivakt sjá til þess að allt fari sem best 

fram og grípa inn í atburðarás ef þörf krefur. Nemendur geta snúið sér til þeirra með ýmsar ábendingar 

og fyrirspurnir eða ef upp kemur ágreiningur eða vandamál meðal nemenda.  

Ávallt reynum við að hafa aldrei 1 starfsmann með börnum eða barni en það getur komið upp tilfelli 

þar sem að það gerist í stutta stund, þess vegna reynum við að vera stutt frá hvor öðru, til að tryggja 

öryggi barns og starfsmanns. 

Misjafnt er hvort krakkarnir eru sóttir eða fara heim sjálfir og hefur forstöðumaður yfirumsjón með því 

á hverjum degi. Í byrjun dags þarf að athuga hvort allir séu ekki mættir og ef einhver sem er skráður 

skilar sér ekki þá þarf að finna hann og/eða heyra skýringuna á því hvar hann sé. Finnist barn ekki eftir 

ítarlega leit á skólasvæði/starfssvæði verður að gera foreldrum viðvart, og einnig kanna hvort þeir hafi 

sótt barnið eða gefi því leyfi á að fara heim. Það gat því miður komið fyrir með einstaka börn að þau 

mættu ekki og foreldrar létu ekki vita, þá fór oft dýrmætur tími í leit að barni sem var svo bara heima 

hjá sér í með leyfi foreldis. Einnig kom of oft fyrir að barn sagðist ekki eiga að fara á æfingu þegar við 

vorum með upplýsingar um annað og fór því oft óþarflega mikill tími í símhringingar. 

Forstöðumaður sér um að fara yfir reikninga áður en hann samþykkir og sendir á bókhaldið hjá bænum, 

það var stundum vesen með reikninga og stundum voru sendir út vitlausir reikningar. Núna var það 

fyrsta sinn sem að allt fór í gegnum Völu (vala.is) og var reiknað þar. Einhver villa kom upp í kerfinu og 

tók smá tíma að fá það lagað. 

 

Tómstundir úr Krakkakoti 

 

Fjölmargir nemendur fara frá okkur úr Krakkakoti í hinar ýmsu tómstundir dag hvern, s.s. fótbolta, 

fimleika, dans, kór, handbolta, körfubolta, sund og svo í Tónlistarskóla Garðabæjar svo fátt eitt sé 

nefnt. Tryggja þarf að öll börnin séu búin að borða, séu klædd eftir veðri, hafi með sér allt sitt hafurtask 

og leggi af stað tímanlega í því skyni að mæta stundvíslega á æfingu. Gott skipulag og góð samskipti við 

foreldra og íþróttafélög er lykillinn að því að þetta gangi vel fyrir sig og hefur oftast gengið vel með 

þennan þátt hjá okkur í vetur, þó mættu samskipti við Stjörnuna vera meiri, því við fáum sjaldan póst 

ef að æfing fellur niður, og kostar það óþarfa hringingar til að leysa. 

 

 

Klúbbar í Krakkakoti skólaárið 2022-2023: 

 

• Föndrað úr ísspítum: 

Það gekk mjög vel að föndra og líma saman hús og allskonar listaverk úr ísspítum og öðrum spítum, 

þá reyndum við að fá börnin til að teikna upp hugmyndina sína áður en þau byrjuðu, til að koma í veg 

fyrir að þau límdu saman bara allt saman án þess að vita hvað þau ætluðu að gera. 

Hér gátu  börnin fengið að hleypa sínum innri listamanni út og urðu til mörg falleg hús og sum meira 

að segja með pall. 

• HM klúbbur 

Þá horfðum við á fótboltaleiki á HM í Katar ásamt því að lita myndir af uppáhalds fótboltamönnunum 

og perluðum líka fótboltatengdar myndir. 

 

• Bókasafnsklúbbur: 

Bókasafnsklúbburinn var  staðsettur inni á bókasafninu. Hann var hugsaður fyrir þá krakka sem vilja 

vera eiga rólega stund, lesa blöð eða bækur og spila spil. Bókasafnið hefur að geyma mörg skemmtileg 

verkefni. 

 

• Skrímslaklúbbur 

Í þessum klúbb þá gerðu börnin allskonar skrímsla myndir sem að hengdar voru svo upp. 

Sum skrímslin voru gerð með því að „blása“ lit yfir blað og svo voru límd á lita palletuna augu og 

munnur. 

Önnur voru þannig að við klipptum út augu, eyru, mun og nef og límdum á tilbúinn búk á blaði. Svo var 

allt litað.   

 

• Textílklúbbur: 

Í textílklúbbnum okkar var hægt að föndra armbönd og hálsmen. Einnig var hægt að búa til dúska, 

puttaprjóna og annað sem börnunum þykir skemmtilegt. Þessi klúbbur var hugsaður til að æfa börnin 

í fínhreyfingum. Gerð voru mörg armbönd úr marglituðu garni. 

 

• Fiskabúrið: 

Við föndruðum allskonar fiska úr pípuhreinsurum ásamt því að gera sjávargróður, svo var allt límt á 

stórt blað og hengt upp á vegg. 

 

• Pípuhreinsararföndur: 

Við föndruðum allskonar blóm, köngulær og allskonar pöddur úr pípuhreinsurum. 

 

• Jóga og hugleiðsluklúbbur: 

Í 3.bekk prófuðum við stundum að spila hugleiðslutónlist og gera öndunarhreyfingar, ásamt því að 

börnin fengu axla og höfuðnudd, svo fóru þau að nudda hvert annað og opnar voru „nuddstofur“ þar 

sem að þurfti að panta sér tíma. 

 

 

Samstarf og samskipti við foreldra  

 

Samskipti við foreldra í Krakkakoti er stór partur af starfi forstöðumanns/forstöðukonu. 

Símhringingar, tölvupóstur og stutt spjall eða fundir eru nánast daglegur partur af starfinu hjá 

forstöðumanni/forstöðukonu. Ekki er ákveðinn fundardagur í Krakkakoti með foreldrum en 

foreldrum er ávallt velkomið að hringja eða senda tölvupóst til okkar ef það er eitthvað sem þeir vilja 

koma á framfæri. Símhringingar og tölvupóstar eru fjölmargar á hverjum degi og fer mikill tími 

forstöðumanns/konu í að sinna hvorutveggja. Hagnýtum upplýsingum er komið til foreldra í gegnum 

tölvupóst.  

Foreldar fá allskyns hagnýtar upplýsingar frá Krakkakoti í byrjun hvers skólaárs en þær upplýsingar fara 

einni inn á Facebook síðu Krakkakots. Í Krakkakoti eru nokkrar grunnreglur sem fylgt er eftir. Sem dæmi 

má nefna:  

• Börn mega ekki taka með sér dót að heiman í Krakkakot. 

• Símar í Krakkakoti eru bannaðir og er skylda að geyma þá í skólatöskum. Við þurftum dálítið 

að taka á þessu í vetur en með góðu samstarfi við foreldra gekk það vonum framar. 

• Ef barn ætlar að fá að fara heim með öðru barni úr Krakkakoti þarf að láta forstöðumann vita 

af því með dags fyrirvara eða fyrir kl. 13:00 sama dag. Ekki verður gefið leyfi til að hringja 

heim samdægurs og spyrja leyfis þannig. Börn eiga ekki að vera hringja úr síma Krakkakots 

nema af brýnustu nauðsyn. 

• Við brýnum fyrir foreldrum að koma inn og sækja börnin og láta starfsmenn vita nema búið 

sé að láta vita að barnið gangi sjálft heim. Annars fara starfsmenn í lok dags að leita af 

börnum sem gleymt hefur verið að skrá út. 

• Uppsögn á plássi eða tilkynning um breytta dagvistun skal berast skriflega til forstöðumanns 

fyrir 22. Hvers mánaðar, annars er hætta á að breytingar gangi ekki í gegn!  

Við erum einnig með nokkrar reglur innan Krakkakots.  

#1 Við komum vel fram við hvort annað, erum góð og hjálpsöm. 

#2 Við göngum alltaf vel um og göngum frá eftir okkur. 

#3 Ef eitthvað kemur uppá og okkur líður illa, leitum við til starfsmanna Krakkakots. 

#4 Við berum virðingu fyrir nemendum og starfsfólki Krakkakots. 

#5 Við erum kurteis við aðra nemendur og stafsfólk Krakkakots 

 

Samskipti við önnur frístundaheimili í Garðabæ 

Forstöðumenn/forstöðukonur frístundaheimilanna hittust reglulega yfir skólaárið til að fá fleiri 

hugmyndir að viðfangsefnum og einnig til að vinna saman með sameiginleg markmið. Hópurinn er 

frábær og vinnur ótrúlega vel saman. Samband forstöðumanna var mjög gott. Miklu máli skiptir að 

undirstrika það að frístundaheimilin reka ekki barna pössun eða gæslu fyrir börn heldur sé þar unnið 

markvisst og faglegt starf sem við getum verið stolt af. Við erum alltaf að leita leiða til að auka faglegt 

starf og gera starfið skemmtilegra. 

Lokaorð 

Nokkur starfsmannavelta var í Krakkakoti í vetur en starfsmenn lögðu sig fram á hverjum degi. 

Samskipti og samband við skólann og foreldra hefur gengið vel.   

 

Guðmundur Lúðvík Þorvaldsson, Forstöðumaður Krakkakots. 

Mat á skólastarfinu  
 

Nemendakönnun Skólapúlsins 
 

Fastur liður í mati á skólastarfi í Flataskóla er fyrirlögn nemendakönnunar Skólapúlsins. Könnunin er 
lögð fyrir smátt og smátt yfir veturinn þannig að hver nemandi í 6.-7. bekk svarar henni einu sinni á ári.  
Á myndunum hér á eftir má sjá heildarniðurstöður en á bak við hvern þátt liggja nokkrar spurningar.  
Rétt er að geta þess að nálgast má ítarlega skýrslu um niðurstöður könnunarinnar á heimasíðu skólans 
og þar má sjá sundurliðaðar niðurstöður fyrir hvern þátt.   

 

Feitletraðar og stjörnumerktar tölur þýða að niðurstöður eru marktækt frábrugðnar landsmeðaltali.  
Þetta á við alla þætti hjá okkur undir þættinum „Virkni nemenda í skólanum“.  Þetta eru gríðarlega 
ánægjulegar niðurstöður, allir þættir skora yfir landsmeðaltali og í raun er Flataskóli með allra hæstu 
skólum landsins í þessum þáttum og í sumum langhæstur.  Í flestum þáttum er að uki um að ræða 
styrkingu frá fyrra skólaári, aðeins einn þáttur stendur í stað en þættirnir „ánægja af náttúrufræði“ og 
„trú á eigin námsgetu styrkjast töluvert.     

 

Þegar spurt er um líðan og heilsu eru flestar niðurstöður jákvæðar ef frá er talin tíðni eineltis sem hefur 
aukist nokkuð. Þar liggja líklega að baki erfið samskipta- og eineltismál sem vitað var um og var unnið í 

á skólaárinu. Sá þáttur fór snöggt upp um mitt skólaárið þegar unnið var í málum í 6. bekk en var síðan 
komin aftur verulega niður undir lok skólaárs.   Aðrir þættir eru marktækt yfir landsmeðaltali.   

 

Matsþátturinn „Skóla- og bekkjarandi“ kemur afar vel út eins og undanfarin ár og er um mjög litlar 
breytingar að ræða. allir þættir yfir landsmeðaltali og flestir styrkjast frá fyrra skólaári.  

Í heildina tekið kom nemendakönnunin gríðarlega vel út, sem er reyndar svipuð niðurstaða og á 
undanförnum árum.  Nemendum Flataskóla virðist því yfir höfuð líða vel og ganga vel í námi að eigin 
mati.    

 

Foreldrakönnun Skólapúlsins 
 

Annað hvert ár er foreldrakönnun Skólapúlsins lögð fyrir. Þarna er um að ræða úrtakskönnun sem tekur 
til forráðamanna allra árganga skólans.  Hér á eftir má sjá helstu niðurstöður en á heimasíðu skólans 
má nálgast ítarlega skýrslu með sundurliðunum á hverjum matsþætti fyrir sig.   

 

Hér má greina nokkra niðursveiflu í viðhorfum foreldra og er það áhyggjuefni.  Á hinn bóginn þarf 
hugsanlega að taka með í reikninginn að á þeim tíma sem könnunin var lögð fyrir voru þrengingar 
skólans vegna myglumála í hámarki og kann það að hafa nokkur áhrif á viðhorf foreldra almennt.  
Athygli vekur að skoðanir foreldra á hæfilegri þyngd námsefnis sveiflast marktækt niður fyrir 
landsmeðaltal.  Þegar rýnt er í þann þátt kemur í ljós að 19% forráðamanna er á þeirri skoðun að 
námsefnið sé of létt. Þetta er þáttur sem þarf að rýna betur í en ekki er gott að átta sig á hví þessi 
sveifla er svona stór því ekki hafa orðið teljandi áherslubreytingar í skólanum hvað þetta varðar.  

Undir liðnum „Velferð nemenda“ eru flestir þættir jákvæðir. Í síðustu könnun sveifluðust þættirnir um 
„Líðan nemenda“ nokkuð niður en stíga nú upp aftur. Niðursveifla er í „ánægju foreldra með hve vel 
skólinn mætir þörfum nemenda“ en þar kunna húsnæðismál að hafa áhrif. Ánægja með úrvinnslu 
eineltismála minnkar og er það að mestu hjá foreldrum stúlkna og kann að skýrast af samskiptamálum 
sem var unnið með á því tímabili sem könnunin var lögð fyrir.   

 

 

Ánægja með aðstöðu í skólanum minnkar umtalsvert en þar er án efa um að kenna þrengingum í 
húsnæðismálum þannig að það stendur vonandi til bóta með umbótum í þeim málum. Á nægta með 
máltíðir heldur áfram að fara niður á við. Skipt var um þjónustuaðila sl. haust og þarf að yfirfara þessar 
niðurstöður með þeim aðilum.  

Foreldrasamstarf stendur nokkuð föstum fótum hjá okkur og frumkvæði kennara að samstarfinu virðist 
hafa aukist. Þó dregur úr tilfinningu foreldra fyrir því að þeir hafi áhrif á ákvarðanir. Við höfum grun um 
að þarna séum við enn að bíta úr nálinni með áhrif Covid á skólastarfið og einnig gætu þrengingar í 
húsnæðismálum haft sitt að segja. Þó er ljóst að þarna þarf að gera betur og þarf að taka þennan þátt 
til skoðunar á næsta skólaári.  

 

Í síðustu könnun var áberandi að foreldrar töldu heimavinnu við skólann of litla. Nú lagast sú niðurstaða 
án þess þó að gerðar hafi verið áherslubreytingar í þeim efnum.  Aðrir þættir gefa ekki tilefni til 
sérstakrar rýni en athygli vekur að væntingar foreldra um háskólanám og iðnnám gefa vísbendingar 
um að félagslegur bakgrunnur nemenda okkar sé örlítið að breytast.  

Íslenska æskulýðsrannsóknin 
Íslenska æskulýðsrannsóknin var lögð fyrir nemendur í 4.-7. bekk vorið 2023. Niðurstöður hennar fyrir 
Flataskóla voru í stuttu máli afar góðar og nánast allir þættir komu mjög vel út, bæði í samanburði við 
landið allt og höfuðborgarsvæðið utan Reykjavíkur. Frávik frá þessu var varðandi ánægju með matinn 
í skólanum.  Heildarniðurstöður könnunarinnar má nálgast hér:  

https://flataskoli.is/library/Files/Sjalfsmat/%C3%86skul%C3%BD%C3%B0sranns%C3%B3knin%20Flata
sk%C3%B3li.pdf   

 

Starfsmannasamtöl 
Vegna stöðunnar í húsnæðismálum á vorönn 2023 voru starfsmannasamtöl með öðru sniði en 
venjulega. Ekki voru allir starfsmenn boðaðir í viðtöl heldur gerð könnun þar sem starfsmenn gátu 
komið óskum og athugasemdum á framfæri og óskað eftir viðtölum eftir atvikum.  Um helmingur 
starfsmanna átti samtöl við stjórnendur en þau voru flest óformlegri og styttri en venjan er. Óhætt er 
að segja að áhyggjur af húsnæðismálum skólans hafi yfirskyggt alla aðra þætti þetta árið. Margir 
starfsmenn skólans voru skiljanlega afar þreyttir vegna sífelldra lokana, flutninga, framkvæmda og 
tilfæringa sem því fylgdi. Meirihluti starfsmanna fór í heilsufarsmat hjá fyrirtækinu Auðnast sem 
annaðist þá úttekt hjá okkur.  Þar kom einnig fram að mjög margir fundu fyrir líkamlegum einkennum 
sem rekja má til myglu eða ryks sem stafaði af framkvæmdum í húsinu, auk þess sem staða mála lagðist 
nokkuð þungt á suma andlega. Þessi staða hafði eins og skilja má  gríðarleg áhrif á skólastarfið þennan 
veturinn og stóð töluvert í vegi fyrir umræðum og pælingum varðandi faglegt starf.  Við búum hins 
vegar að gríðarlega þrautseigum og samheldnum starfsmannahópi sem bíður eftir að geta hafist á 
nýjan leik halda við skólaþróun án þess að húsnæðismálin setji okkur slíkar skorður sem verið hefur 
undanfarna mánuði.   

 

Samantekt  
Í heildina tekið sýna þau matsgögn sem safnað var og rýnt í skólaárið 2022-2023 gott og farsælt 
skólastarf í Flataskóla.  Húsnæðismálin og þær þrengingar sem við höfum gengið í gegnum þar, hafa 
hins vegar haft mjög mikil áhrif á skólastarfið þennan veturinn.  Áætlanir sem lutu að skólaþróun hafa 
því ekki allar náð fram að ganga.  Vonir standa til að á skólaárinu 2023-2024 verði hægt að halda 
þróunarstarfi við skólann áfram af fullum krafti og er þá höfuðáherslan sem fyrr á að vinna að styrkingu 
leiðsagnarnáms í skólanum.    Verkefnisstjóri verður skipaður sem vinnur með stjórnendum að 
þróunarverkefni sem styrkur fékkst til vorið 2022, en ekki var unnt nýta hann á síðasta skólaári.  
Kennarateymi munu velja sér áherslur úr „viðmiðum um starfshætti“ sem skólinn hefur sett sér, gera 
tilraunir, meta og miðla.  

Fyrirkomulag námsmats verður þróað áfram en kennarar skólans eru smátt og smátt að styrkjast í 
skipulagningu og mati á hæfnimiðuðu námi.    

https://flataskoli.is/library/Files/Sjalfsmat/%C3%86skul%C3%BD%C3%B0sranns%C3%B3knin%20Flatask%C3%B3li.pdf
https://flataskoli.is/library/Files/Sjalfsmat/%C3%86skul%C3%BD%C3%B0sranns%C3%B3knin%20Flatask%C3%B3li.pdf

